
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ 
R-032-2025 

ᐊᑎᓕᐅᖅᑕᐅᓯᒪᖃᑕᐅᔪᑦ ᐊᖓᔪᖄᖓᑦ ᒪᓕᒐᓕᐊᖑᔪᓂᒃ ᒪᓕᒐᓕᕆᔨ 
2025-07-10 

 
ᐅᖃᐅᓯᕐᒥᒃ ᐃᓕᓐᓂᐊᑎᑦᓯᑦᔪᑎᓐᓄᑦ ᐱᖁᔭᕋᓛᑦ 

 
ᑲᒥᓯᓇ ᓯᕗᓕᖅᑎᒃᑯᑦ ᑲᑎᒪᔨᖏᓐᓄᑦ, ᒪᓕᒡᓗᒍ ᐃᓚᖓ 29 ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖓᓂ 
ᐱᔪᓐᓇᕐᓂᖃᖅᑐᓕᒫᖓᓄ, ᐊᒻᒪᓗ ᒥᓂᔅᑕ, ᒪᓕᒡᓗᒍ ᐃᓚᒃᑲᓐᓂᖓᓂ 203(3) ᑕᐃᑲᓂ 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖓᓂ ᐱᔪᓐᓇᕐᓂᖃᖅᑐᓕᒫᖓᓄᑦ, ᐃᓚᓯᓂᐊᕐᓗᑎᒃ ᑎᑎᕋᖅᓯᒪᔪᓂᑦ 
ᐅᖃᐅᓯᕐᒥᒃ ᐃᓕᓐᓂᐊᑎᑦᓯᑦᔪᑎᓐᓄᑦ ᐱᖁᔭᕋᓛᑦ. 
 
ᑐᑭᖏᑦ 
1. ᑖᒃᑯᓇᓂ ᐱᖁᔭᕋᓛᕐᓂᑦ, 
 
“ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᖅᑎᑦᑎᔾᔪᑎᑦ ᐊᑐᓕᖅᑎᑕᐅᔾᔪᑎᓄᑦ ᐸᕐᓇᐅᑎᑦ” ᑐᑭᖓ 
ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᖅᑎᑦᑎᔾᔪᑎᑦ ᐊᑐᓕᖅᑎᑕᐅᔾᔪᑎᓄᑦ ᐸᕐᓇᐅᑎᖓ 
ᑎᑎᕋᖅᑕᐅᒋᐊᖓᓂᖓ ᐊᒻᒪᓗ ᐱᔭᕆᐊᖃᖅᐸᑦ, ᐊᓯᔾᔨᖅᑕᐅᔪᖅ ᒪᓕᒡᓗᒍ ᐃᓚᖓ 11; 
 
“ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᖅᑎᑦᑎᔾᔪᑎᑦ ᐊᑐᓕᖁᔭᐅᓯᒪᔪᒥ ᑕᑕᑎᒐᒃᓴᖅ” ᑐᑭᖓ 
ᑕᑕᑎᒍᑎᐅᑉ ᐊᑐᐃᓐᓇᐅᑎᑕᐅᔪᑦ ᒪᓕᒡᓗᒍ ᑎᑎᕋᖅᓯᒪᔪᖅ ᐊᕕᒃᑐᓯᒪᔪᒥ 6(3)(c); 
 
“ᐱᓕᕆᕝᕕᖕᒥ ᐱᓕᕆᔨ” ᑐᑭᖓ ᐃᖅᑲᓇᐃᔭᖅᑎ ᐱᓕᕆᕝᕕᖕᒥ ᓂᕈᐊᖅᑕᐅᓯᒪᔪᖅ ᒥᓂᔅᑕᕐᒧᑦ 
ᑐᒡᓕᐊᓄᑦ ᐃᓕᓐᓂᐊᕐᓂᓕᕆᔨᒃᑯᓐᓄᑦ ᐱᔾᔪᑎᒋᓪᓗᒋᑦ ᑖᒃᑯᓄᖓ ᐱᖁᔭᕋᓛᓄᑦ; 
 
“ᐊᑐᑲᐃᓐᓇᖅᑐᑦ ᖁᒃᑎᓂᖓ” ᑐᑭᖓ ᐃᓚᖓᑦ ᐊᑐᑲᐃᓐᓇᖅᑐᑦ ᖁᒃᑎᓂᖓᓂ ᒪᕐᕉᖕᓂᒃ 
ᐅᖃᐅᓯᓕᖕᓂᒃ ᐃᓕᓐᓂᐊᕈᑏᑦ, ᓇᓗᓇᐃᖅᑕᐅᓯᒪᔪᑦ ᐊᑐᖅᑕᐅᔪᒃᓴᓂ; 
 
“ᐅᖃᐅᓯᓕᕆᓂᕐᒧᑦ ᑲᑎᒪᔨᕋᓛᑦ” ᑐᑭᖓ ᐅᖃᐅᓯᓕᕆᓂᕐᒧᑦ ᑲᑎᒪᔨᕋᓛᑦ ᓴᖅᑭᑎᑕᐅᓯᒪᔪᑦ 
ᒪᓕᒡᓗᒍ ᐃᓚᖓ 7. 
 
ᐊᑐᓕᖅᑎᑕᐅᓂᖓ 
2. ᑖᒃᑯᐊ ᐱᖁᔭᕋᓛᑦ ᐊᑑᑎᖃᙱᑦᑐᑦ ᐅᐃᕖᑎᑑᖓᔪᓄᑦ ᐃᓕᓐᓂᐊᕐᕕᖏᑕ ᑲᑎᒪᔨᖏᓐᓄᑦ. 
 
ᖃᓄᐃᑦᑑᓂᖏᑦ ᒪᕐᕉᖕᓂᒃ ᐅᖃᐅᓯᓕᖕᓂᒃ ᐃᓕᓐᓂᐊᕐᓂᖅ 
3. ᒪᓕᒡᓗᒋᑦ ᑖᒃᑯᐊ ᐱᖁᔭᕋᓛᑦ ᐊᒻᒪᓗ ᐃᓚᖓ 24 ᐱᖁᔭᕐᒥ, ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ ᓂᕈᐊᕈᓐᓇᖅᑐᑦ ᐊᑕᐅᓯᕐᒥᑦ ᐅᖓᑖᓄᓪᓘᓐᓃᑦ ᐅᑯᓇᖓᑦ ᒪᕐᕉᖕᓂᒃ ᐅᖃᐅᓯᓕᖕᓄᑦ 
ᐃᓕᓐᓂᐊᕈᑎᓄᑦ ᐱᔨᑦᑎᕋᕐᓂᐊᕐᓗᒍ ᐃᓕᓐᓂᐊᖅᑎᑦᑎᓂᕐᒧᑦ ᐱᓕᕆᐊᒃᓴᖓᓄᑦ: 

(a) ᓯᑯ ᖃᓄᐃᑦᑑᓂᖓ, ᓇᓗᓇᐃᖅᓯᒪᔪᑦ ᐊᑐᖅᑕᐅᔪᒃᓴᓂ; 

(b) ᖁᓕᐅᕋᖅᑐᖅ ᖃᓄᐃᑦᑑᓂᖓ, ᓇᓗᓇᐃᖅᓯᒪᔪᑦ ᐊᑐᖅᑕᐅᔪᒃᓴᓂ; 
(c) ᓯᑯᓯᖅᑐᖅ ᖃᓄᐃᑦᑑᓂᖓ, ᓇᓗᓇᐃᖅᓯᒪᔪᑦ ᐊᑐᖅᑕᐅᔪᒃᓴᓂ; 

 
ᐱᓕᕆᐊᒃᓴᑦ ᒪᓕᒋᐊᓖᑦ ᖃᓄᐃᑦᑑᓂᖓᓂᑦ 
4. (1) ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ ᐃᓕᓐᓂᐊᕐᕕᖕᒥ ᐊᖓᔪᖅᑳᓕᒫᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ ᒪᓕᒋᐊᖃᖅᑐᑦ ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕈᑎᓄᑦ 
ᑐᕌᖓᔪᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ. 
 
ᐱᓕᕆᐊᒃᓴᑦ ᒪᓕᖕᓂᐊᕐᓗᓂ ᐊᑐᓕᖅᑎᑕᐅᓂᕐᒧᑦ ᐸᕐᓇᐅᑎᒥᒃ 

(2) ᐊᖓᔪᖅᑳᖅ ᒪᓕᒋᐊᓕᒃ ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕈᑎᑦ ᐊᑐᓕᖅᑎᑦᑎᓂᕐᒧᑦ 
ᐸᕐᓇᐅᑎ ᑐᕌᖓᔪᓄᑦ ᐃᓕᓐᓂᐊᕐᕕᖓᓄᑦ. 
 
ᐃᓚᓕᐅᔾᔨᓯᒪᓂᒃᑯᑦ ᐃᓕᓐᓂᐊᖅᑎᑦᑎᓂᖅ 
5. (1) ᐊᖏᖃᑎᒌᙱᓐᓂᖅᑕᖃᖅᐸᑦ ᐊᑐᖅᑕᐅᔭᕆᐊᓕᖕᓂᑦ ᒪᕐᕉᖕᓂᒃ ᐅᖃᐅᓯᓕᖕᓄᑦ 
ᐃᓕᓐᓂᐊᕈᑎᓄᑦ ᐊᒻᒪᓗ ᐃᓄᑑᔪᒧᑦ ᐃᓕᓐᓂᐊᖅᑎᒧᑦ ᐃᑲᔪᖅᑕᐅᓂᕐᒧᑦ ᐸᕐᓇᐃᓂᕐᒧᑦ 
ᐃᓕᓐᓂᐊᖅᑎᒧᑦ, ᐃᓄᑑᓗᓂ ᐃᓕᓐᓂᐊᖅᑎᒧᑦ ᐃᑲᔪᖅᑕᐅᓂᕐᒧᑦ ᐸᕐᓇᐅᓂᕐᒧᑦ ᓯᕗᓪᓕᐅᔾᔨᓲᖅ 
ᐱᔾᔪᑎᒋᓪᓗᒍ ᐃᓕᓐᓂᐊᖅᑎ. 
 
ᐊᓯᖏᓐᓂᒃ ᐋᖅᑭᒋᐊᖅᑕᐅᑲᓂᖅᑲᔭᙱᑦᑐᖅ 

(2) ᐋᖅᑭᒋᐊᖅᑕᐅᔪᓯᒪᔪᐃᑦ ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕈᑎᓄᑦ ᐱᔾᔪᑎᒋᓪᓗᒍ 
ᐃᓕᓐᓂᐊᖅᑎ ᐃᑲᔪᖅᓱᖅᑕᐅᔪᓐᓇᖅᑐᖅ ᑭᓯᐊᓂ ᐃᓄᑑᓪᓗᓂ ᐃᓕᓐᓂᐊᖅᑎ ᐃᑲᔪᖅᑕᐅᓂᕐᒧᑦ 
ᐸᕐᓇᐅᑎᒧᑦ. 
 

ᐱᓕᕆᔾᔪᓯᖅ ᓂᕈᐊᕐᓂᐊᕐᓗᓂ ᒪᕐᕉᖕᓂ ᐅᖃᐅᓯᓕᖕᓄᑦ ᐃᓕᓐᓂᐊᕈᑎᓄᑦ 
 
ᖃᖓᒃᑰᕋᔭᕐᓂᖏᑦ ᐱᓕᕆᐊᖑᕙᓪᓕᐊᔪᑦ 
6. (1) ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

(a) ᐱᒋᐊᕆᐊᓕᒃ ᓂᕈᐊᕐᓂᕐᒥᑦ ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕈᑏᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᒫᓐᓇᑲᐅᑎᒋ ᑕᓪᓕᒪᖓᓐᓂᑦ 
ᐃᓕᓐᓂᐊᕐᓇᖅ ᐊᕐᕌᒍᖓᓂ ᐊᓂᒍᖅᑎᓪᓗᒍ ᐱᓕᕆᐊᖑᐊᓂᒃᐸᑦ 
ᑭᖑᓪᓕᖅᐹᒥᑦ; 

(b) ᐱᒋᐊᕆᐊᓕᒃ ᓂᕈᐊᕐᓂᕐᒥᑦ ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕈᑏᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᓲᕐᓗ ᒥᓂᔅᑕ ᓄᖅᑲᖅᑎᑦᑎᒃᐸᑦ 
ᐊᖏᖅᑕᐅᔪᒥᒃ ᒪᓕᒡᓗᒍ ᐃᓚᒃᑲᓐᓂᖓᓂ 24(1.1) ᐱᖁᔭᕐᒥ ᑖᒃᑯᓄᖓ 
ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕈᑏᑦ ᑐᕌᖓᔪᓄᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ; ᐊᒻᒪᓗ 

(c) ᑐᒃᓯᕋᕈᓐᓇᖅᑐᖅ ᐊᖏᖅᑕᐅᓂᕐᒥᒃ ᒥᓂᔅᑕᕐᒧᑦ ᐱᒋᐊᖅᓵᓕᖁᓪᓗᒍ. 

ᓯᕗᓂᐊᒍᑦ ᐱᕙᓪᓕᐊᔾᔪᓯᖅ 
(2) ᑕᐃᒪ ᒥᓂᔅᑕ ᐊᖏᖅᐸᑦ ᑐᒃᓯᕋᐅᑎᒥᑦ ᑕᐃᑲᓂ ᑎᑎᕋᖅᓯᒪᔪ ᐊᕕᒃᑐᓯᒪᔪᒥ (1)(c), 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐱᒋᐊᕆᐊᓕᒃ ᐱᕙᓪᓕᐊᓂᕐᒧᑦ ᓂᕈᐊᕐᓂᕐᒥᑦ ᒪᕐᕉᖕᓂᒃ 
ᐅᖃᐅᓯᓕᖕᓄᑦ ᐃᓕᓐᓂᐊᕈᑏᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ. 
 
ᒥᓂᔅᑕᐅᑉ ᐊᖏᕐᓂᖓ 

(3) ᒥᓂᔅᑕ ᐃᒪᐃᒋᐊᓕᒃ, ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐱᒋᐊᓚᐅᙱᓐᓂᖏᓐᓂᑦ 
ᐱᖁᔭᐅᓯᒪᔪᒥ ᐱᓕᕆᔾᔪᓯᐅᔪᒥᑦ ᒪᓕᒡᓗᒍ ᐃᓚᖓ (1) ᐅᕝᕙᓘᓐᓃᑦ (2), 

(a) ᖃᐅᔨᑦᑎᓗᒋᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑖᒃᑯᓂᖓ 
(i) ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕈᑏᑦ ᐊᖏᖅᑕᐅᓯᒪᔪᖅ 

ᐃᓕᓐᓂᐊᕐᓂᓕᕆᔨᒃᑯᖏᓐᓄᑦ, ᐊᒻᒪᓗ 
(ii) ᐱᔭᕆᐊᖃᖅᐸᑦ, ᐊᑐᑲᐃᓐᓇᖅᑐᑦ ᖁᒃᑎᓂᖓ ᑖᒃᑯᐊ 

ᐃᓕᓐᓂᐊᕐᑐᓕᕆᔨᒃᑯᑦ ᑲᑎᒪᔨᖏᑦ ᐊᑐᖅᑕᐅᒐᔭᖅᑐᑦ ᐊᑐᓂ 
ᖃᓄᐃᑦᑑᓂᖓᓄᑦ, ᑐᙵᕕᖃᕐᓗᓂ ᒫᓐᓇᐅᔪᖅ ᐱᔪᓐᓇᕐᓂᖓᓂᑦ 
ᐃᓕᓐᓂᐊᑎᑦᓯᓂᕐᒥᑦ ᐃᓄᐃᑦ ᐅᖃᐅᓯᖓᓂᑦ; 

(b) ᐊᑐᐃᓐᓇᐅᑎᒃᓯᓗᑎᒃ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᒪᓕᒋᐊᖃᖅᑐᒃᑯᑦ 
ᐱᕙᓪᓕᐊᓂᕐᒧᑦ ᓂᕈᐊᕐᓂᐊᕐᓗᓂ ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕈᑎᒃ; 
ᐊᒻᒪᓗ 

(c) ᐊᑐᐃᓐᓇᐅᑎᒃᓯᓗᑎᒃ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᒪᕐᕉᖕᓂᒃ 
ᐅᖃᐅᓯᓕᖕᓄᑦ ᐃᓕᓐᓂᐊᕈᑏᑦ ᐊᑐᓕᖁᔭᐅᔪᓂᒃ ᑕᑕᑎᕆᐊᓕᖕᓂᒃ 
ᐊᑐᐃᓐᓇᐅᔪᑦ ᐅᑯᓄᖓ ᑐᑭᓯᐊᔾᔪᑎᒃᓴᓄᑦ: 
(i) ᐅᖃᐅᓯᖅ ᐊᑐᖅᑕᐅᔪᖅ ᐃᓕᓐᓂᐊᖅᑎᑦᑎᓂᕐᒧᑦ, ᓇᓪᓕᐊᒍᑐᐃᓐᓇᖅ 

ᖃᓪᓗᓈᑦᑎᑐᑦ ᐅᐃᕖᑎᑐᓪᓘᓐᓃᑦ, ᐊᑐᖅᑕᐅᓂᐊᖅᑎᓪᓗᒍ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᓄᐃᑦ ᐅᖃᐅᓯᖓᑎᒍᑦ, 

(ii) ᓂᕈᐊᖅᑕᐅᓯᒪᔪᖅ ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕈᑎᓄᑦ 
ᐅᕝᕙᓘᓐᓃᑦ ᐃᓕᓐᓂᐊᕈᑏᑦ, 

(iii) ᐱᔭᕆᐊᖃᖅᐸᑦ, ᐊᑐᓕᖁᔨᓂᒃᑯᑦ ᐊᑐᑲᐃᓐᓇᖅᑐᑦ ᖁᒃᑎᓂᖓᑕ 
ᐊᑐᓂ ᖃᓄᐃᑦᑑᓂᖓᓄᑦ, 

(iv) ᐊᑕᐅᓯᐅᙱᑦᑐᒥᑦ ᖃᓄᐃᑦᑑᓂᖏᓐᓂᒃ ᐊᑐᖁᔭᐅᒃᐸᑦ, 
ᓇᓗᓇᐃᔭᖅᓯᒪᔪᑦ ᖃᓄᖅ ᐱᓕᕆᔾᔪᑏᑦ ᐊᑐᖅᑕᐅᓂᐊᕐᒪᖔᑕ 
ᐃᓕᓐᓂᐊᕐᕕᐅᔪᓂᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ, 

(v) ᐱᔾᔪᑎᖓ ᐊᑐᓕᖁᔭᐅᔪᓄᑦ, 
(vi) ᖃᓄᐃᓕᖓᓂᖓ ᓲᕐᓗ ᓄᓇᓕᖕᓂ ᑐᓴᕆᐊᕐᕕᖃᕐᓂᖅ 

ᑐᓴᐅᒪᑎᑦᑎᓯᒪᔪᑦ ᐊᑐᓕᖁᔭᐅᓯᒪᔪᓂᑦ, ᐊᒻᒪᓗ 
(vii) ᑐᕌᕆᔭᖏᑦ ᓄᓇᓕᐅᑉ ᐱᔾᔪᑎᒋᓪᓗᒍ ᓯᕗᓂᒃᓴᒥ 

ᖃᓄᐃᑦᑑᓂᖏᓐᓄᑦ ᐊᒻᒪᓗ, ᐱᔭᕆᐊᖃᖅᐸᑦ, ᐊᑐᑲᐃᓐᓇᖅᑐᑦ 
ᖁᒃᑎᓂᖏᓐᓄᑦ. 

ᐱᔭᐅᔭᕆᐊᖃᖅᐸᒌᖅᑐᖅ 
(4) ᑕᐃᒪᐃᒃᑲᓗᐊᖅᑎᓪᓗᒍ ᐃᓚᒃᑲᓐᓂᖓᓂ (1) ᐊᒻᒪᓗ (2), ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ ᐱᒋᐊᕆᐊᖃᙱᑦᑐᑦ ᐱᓕᕆᔾᔪᓯᕐᒥᑦ ᓂᕈᐊᕐᓂᐊᕐᓗᓂ ᒪᕐᕉᖕᓂᒃ ᐅᖃᐅᓯᓕᖕᓄᑦ 
ᐃᓕᓐᓂᐊᕈᑎᓂᒃ ᑭᓯᐊᓂ ᒥᓂᔅᑕ ᑐᓴᖅᑎᑦᑎᓚᐅᖅᑎᓪᓗᒍ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 
ᑖᒃᑯᓂᖓ ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕈᑎᓄᑦ ᐊᖏᕈᑕᐅᓂᖏᑕ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ. 
 
ᐅᖃᐅᓯᓕᕆᓂᕐᒧᑦ ᑲᑎᒪᔨᕋᓛᑦ 
7. (1) ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑎᒃᑯᐊᖅᓯᔭᕆᐊᓖᑦ ᐅᖃᐅᓯᓕᕆᓂᕐᒧᑦ 
ᑲᑎᒪᔨᕋᓛᓂᑦ ᐅᑯᓂᖓ 

(a) ᐊᖓᔪᖅᑳᕆᔭᐅᔪᓄᑦ ᐃᓕᓐᓂᐊᕐᕕᓕᒫᓂᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ; 
(b) ᐊᑕᐅᓯᖅ ᐃᓚᒋᔭᐅᔪᖅ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ; ᐊᒻᒪᓗ 
(c) ᑖᓐᓇ ᒪᓕᓪᓗᒍ ᐃᓚᒃᑲᓐᓂᖓᓂ (6), ᒪᕐᕈᓪᓗᐊᑖᒃ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ. 
 
ᐱᔭᐅᔪᒪᔪᑦ ᐊᔪᙱᑕᖏᑦ 

(2) ᐱᔾᔪᑎᒋᓪᓗᒋᑦ ᑎᑎᕋᖅᓯᒪᔪ ᐊᕕᒃᑐᓯᒪᔪᒥ (1)(c), ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᐱᔪᓐᓇᕐᓂᓕᒫᒥᑎᒍᑦ ᐱᓇᓱᐊᕆᐊᓖᑦ ᑎᒃᑯᐊᖅᓯᓂᕐᒥᑦ ᓄᓇᖃᖅᑐᓂᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᐅᑯᐊᖑᔪᑦ 

(a) ᐃᓄᐃᑦ ᐃᓕᓴᐃᔪᓐᓇᑦᑎᐊᖅᑐᑦ ᐅᕝᕙᓘᓐᓃᑦ ᖁᕝᕙᕆᐊᖅᑎᓯᔪᑦ 
ᐊᑐᕐᓂᖏᑕ ᐃᓄᐃᑦ ᐅᖃᐅᓯᖏᓐᓂᒃ, ᐱᖃᓯᐅᑎᓪᓗᒍ ᑕᒪᒃᑮᓐᓂᑦ 
ᒫᓐᓇᐅᔪᖅ ᐊᒻᒪᓗ ᐃᓕᓴᐃᔨᐅᓚᐅᖅᓯᒪᔪᑦ ᐅᖃᕈᓯᖃᖅᑐᑦ ᐃᓄᐃᑦ 
ᐅᖃᐅᓯᖓᓂᑦ; 

(b) ᐃᓐᓇᐃᑦ ᐊᓯᖏᓪᓗ ᐊᔪᙱᓐᓂᓖᑦ, ᖃᐅᔨᒪᓂᖃᖅᑐᑦ ᐱᔪᓐᓇᖅᑕᖏᓐᓂᕐᓗ 
ᐃᓄᐃᑦ ᐃᓕᖅᑯᓯᖏᓐᓂ ᐱᖅᑯᓯᖏᓐᓂᒡᓗ; 

(c) ᕼᐋᒻᒪᓚᒃᑯᑦ ᑲᑎᒪᔨᖏᓐᓄᑦ; 
(d) ᐃᖅᑲᓇᐃᔭᖅᑏᑦ ᓄᓇᕗᒻᒥᑦ ᓯᓚᑦᑐᖅᓴᕐᕕᖕᒥ; 
(e) ᑭᒡᒐᖅᑐᐃᔩᑦ ᐸᐃᕆᕕᖕᓄᑦ ᓇᓗᓇᐃᔭᖅᓯᒪᔪᑦ ᐸᐃᕆᕕᖕᓄᑦ ᐱᖁᔭᖓᓂᑦ; 

ᐅᕝᕙᓘᓐᓃᑦ 
(f) ᐃᓕᓐᓂᐊᖅᑏᑦ ᖁᕝᕙᓯᓐᓂᓖᑦ 10-ᒥᑦ 12-ᒧᑦ. 

 
ᑎᒃᑯᐊᖅᓯᔪᓐᓇᐃᓕᓪᓗᑎᒃ ᐃᓚᒋᔭᐅᓂᐊᖅᑐᓄᒃ − ᑭᒃᑯᑐᐃᓐᓇᕐᓄᑦ ᐃᓚᐅᑎᑦᓯᓂᖅ 

(3) ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓇᓂᓯᒍᓐᓇᙱᑉᐸᑕ ᒪᕐᕉᓐᓂᑦ ᓄᓇᖃᖅᑎᐅᔪᓂᑦ 
ᐃᓕᓐᓂᐊᖅᑐᓕᕆᔨᒃᑯᓄᑦ ᑎᒃᑯᐊᓯᓂᕐᒥᒃ ᐃᓚᒋᔭᐅᓂᐊᖅᑐᓂᒃ ᐅᖃᐅᓯᓕᕆᓂᕐᒧᑦ ᑲᑎᒪᔨᕋᓛᓄᑦ, 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓴᖅᑭᑎᑦᓯᕆᐊᖃᖅᑐᑦ ᑭᒃᑯᑐᐃᓐᓇᕐᓄᑦ 
ᓂᕈᐊᒐᒃᓴᙳᖅᑎᑦᑎᓂᕐᒧᑦ, ᑭᓯᐊᓂ ᑕᐃᒪᐃᓯᒫᓂᒃᐸᑦ. 

ᑎᒃᑯᐊᖅᓯᔪᓐᓇᐃᓕᓪᓗᑎᒃ ᐃᓚᒋᔭᐅᓂᐊᖅᑐᓂᒃ - ᑐᒃᓯᕋᐅᑦ ᒥᓂᔅᑕᕐᒧᑦ 
(4) ᐃᒪᐃᑉᐸᑦ, ᒪᓕᓪᓗᒋᑦ ᑭᒃᑯᑐᐃᓐᓇᕐᓂᑦ ᐃᓚᐅᑎᑦᓯᓂᕐᒧᑦ ᓂᕈᐊᒐᒃᓴᙳᖅᑎᑦᑎᓂᕐᒧᑦ, 

ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓇᓂᓯᒍᓐᓇᙱᑉᐸᑕ ᒪᕐᕉᓐᓂᒃ ᓄᓇᖃᑦᑎᐅᔪᓂᒃ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑎᒃᑯᐊᓯᓗᑎᒃ ᐃᓚᒋᔭᐅᓂᐊᖅᑐᓂᒃ ᐅᖃᐅᓯᓕᕆᓂᕐᒧᑦ ᑲᑎᒪᔨᕋᓛᓄᑦ, 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᖃᐅᔨᒃᑲᐃᑎᑦᑎᔭᕆᐊᓖᑦ ᒥᓂᔅᑕᕐᒧᑦ. 
 
ᑎᒃᑯᐊᖅᓯᔪᓐᓇᐃᓕᓪᓗᑎᒃ ᐃᓚᒋᔭᐅᓂᐊᖅᑐᓂᒃ- ᒥᓂᔅᑕᕐᒧᑦ ᐊᖏᖅᑕᐅᔪᖅ 

(5) ᖃᐅᔨᒃᑲᐃᓚᐅᖅᑎᓪᓗᒋᑦ ᒪᓕᒡᓗᒍ ᐃᓚᒃᑲᓐᓂᖓᓂ (4), ᒥᓂᔅᑕ ᐊᖏᕆᐊᖃᖅᐳᖅ 
ᐃᓚᒋᔭᐅᙱᑦᑐᒥᒃ ᑎᑎᕋᖅᓯᒪᔪᑦ ᐊᕕᒃᑐᓯᒪᔪᒥ (1)(c)-ᒧᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 
ᑭᓯᐊᓂ ᒥᓂᔅᑕ ᓈᒻᒪᓴᒃᐸᑦ ᐃᒪᓐᓇ 

(a) ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓴᖅᑭᑎᑦᓯᓗᑎᒃ ᑭᒃᑯᑐᐃᓐᓇᕐᓄᑦ 
ᓂᕈᐊᕋᔅᓴᓕᐅᖁᔨᓪᓗᑎᒃ; ᐊᒻᒪᓗ 

(b) ᐱᑕᖃᑦᑎᐊᓚᐅᙱᑦᑐᖅ ᖃᑦᑎᐅᓂᖏᒃ ᓄᓇᓕᖕᒥᐅᑕᓂᒃ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑭᐅᓚᐅᖅᑐᑦ ᑭᒃᑯᑐᐃᓐᓇᕐᓄᑦ ᐃᓚᐅᑎᑦᓯᓂᕐᒧᑦ. 

 
ᑎᒃᑯᐊᖅᓯᔪᓐᓇᐃᓕᓪᓗᑎᒃ ᐃᓚᒋᔭᐅᓂᐊᖅᑐᓂᒃ - ᐊᒃᑐᐃᔾᔪᑕᐅᔪᑦ ᐃᓚᒋᔭᐅᙱᑦᑐᒧᑦ 

(6) ᑕᐃᒪ ᒥᓂᔅᑕ ᐊᖏᖅᓯᒪᒃᐸᑦ ᐃᓚᒋᔭᐅᙱᓐᓂᕐᒥᒃ ᒪᓕᓪᓗᒍ ᐃᓚᒃᑲᓐᓂᖓᓂ (5) 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ, ᐅᖃᐅᓯᓕᕆᓂᕐᒧᑦ ᑲᑎᒪᔨᕋᓛᑦ ᒪᓕᒐᖅᑎᖒᖓᕗᑦ 
ᒪᓕᙱᒃᑲᓗᐊᖅᐸᑦ ᐊᑐᖅᑕᐅᔭᕆᐊᓕᖕᓄᑦ ᑎᑎᕋᖅᓯᒪᔪᑦ ᐊᕕᒃᑐᓯᒪᔪᒥ (1)(c)-ᒥ. 
 
ᖃᓄᐃᑦᑑᓂᖓᓄᑦ ᐊᑐᓕᖁᔭᐅᔪᖅ 
8. (1) ᐅᖃᐅᓯᓕᕆᓂᕐᒧᑦ ᑲᑎᒪᔨᕋᓛᖅᑖᓚᐅᖅᑎᓪᓗᒋᑦ ᒪᓕᒐᖅᑎᒍᑦ, ᐃᒪᐃᒋᐊᓕᒃ 

(a) ᐱᐊᓂᒡᓗᒍ ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕈᑏᑦ ᐊᑐᓕᖁᔭᐅᔪᓄᑦ 
ᑕᑕᑎᕆᐊᓕᒃ; ᐊᒻᒪᓗ 

(b) ᐱᑎᑦᑎᓗᑎᑦ ᐊᔾᔨᖓᓂᒃ ᐱᐊᓂᒃᓯᒪᔫᑉ ᒪᕐᕉᖕᓂᒃ ᐅᖃᐅᓯᓕᖕᓄᑦ 
ᐃᓕᓐᓂᐊᕈᑏᑦ ᐊᑐᓕᖁᔭᐅᔪᓄᑦ ᑕᑕᑎᕆᐊᓕᒃ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓄᑦ. 

 
ᑭᒡᓕᖃᖅᑎᑕᐅᓂᖅ − ᐊᖏᖅᑕᐅᓯᒪᔪᑦ ᐆᑦᑑᑎᒃᓴᐃᑦ 

(2) ᑐᑭᓯᐅᒪᓇᕐᓂᖅᓴᐅᓂᐊᕐᒪᑦ, ᐅᖃᐅᓯᓕᕆᓂᕐᒧᑦ ᑲᑎᒪᔨᕋᓛᑦ ᐃᓚᓕᐅᔾᔨᔪᓐᓇᙱᑦᑐᑦ 
ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕈᑎᓂᒃ ᐊᑐᓕᖁᔭᐅᓯᒪᔪᓂ ᑕᑕᑎᕆᐊᓕᓐᓂ 
ᓇᓪᓕᐊᑐᐃᓐᓇᖓᓂ ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕈᑎᓂᒃ ᑕᒪᓐᓇ ᐊᖏᖅᑕᐅᓯᒪᙱᑎᓪᓗᒍ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒪᓕᒡᓗᒍ ᐃᓚᒃᑲᓐᓂᖓᓂ 24(1.1) ᑕᕝᕙᓂ ᐱᖁᔭᕐᒥ. 
 
ᐆᒃᑑᑎᒃᓴᖅ ᓂᕈᐊᖅᑕᐅᓂᖓ 

(3) ᕿᒥᕐᕈᓚᐅᖅᑳᖅᑎᓪᓗᒍ ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕈᑎᓂᒃ ᐊᑐᓕᖁᔭᐅᔪᒧᑦ 
ᑕᑕᑎᕆᐊᓕᒃ, ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐋᖅᑭᒃᑕᐅᓯᒪᔪᒥ ᑎᑎᕋᖅᓯᒪᓂᖏᑎᒍᑦ 
ᓂᕈᐊᖅᑕᐅᔪᒧᑦ ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕈᑎᓂᒃ ᐊᒻᒪᓗ, ᐱᔭᕆᐊᖃᖅᐸᑦ, 
ᐊᑐᓕᖁᔭᐅᓯᒪᔪᒥ ᐊᑐᑲᐃᓐᓇᖅᑐᑦ ᖁᒃᑎᓂᖓᓄᑦ. 

ᐃᓄᖕᓂᑦ ᐅᖃᖃᑎᖃᕐᓂᖅ 

(4) ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
(a) ᑲᒪᒋᐊᖃᖅᑐᑦ ᐊᑕᐅᓯᕐᒥᓘᓐᓃᑦ ᐃᓄᒻᒥᒃ ᐅᖃᖃᑎᖃᓪᓗᓂ 

ᓄᓇᓕᒻᒥᐅᑕᓂᒃ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐋᖅᑭᒃᑕᐅᓯᒪᔪᒥ 
ᑎᑎᕋᖅᓯᒪᓂᖏᑎᒍᑦ ᓂᕈᐊᖅᑕᐅᔪᒧᑦ ᒪᕐᕉᖕᓂᒃ ᐅᖃᐅᓯᓕᖕᓄᑦ 
ᐃᓕᓐᓂᐊᕈᑎᓂᒃ ᐊᒻᒪᓗ, ᐱᔭᕆᐊᖃᖅᐸᑦ, ᐊᑐᓕᖁᔭᐅᓯᒪᔪᒥ 
ᐊᑐᑲᐃᓐᓇᖅᑐᑦ ᖁᒃᑎᓂᖓᓄᑦ; 

(b) ᐊᑐᐃᓐᓇᐅᑎᑦᓯᕆᐊᓕᒃ, ᐃᓚᒋᔭᐅᓪᓗᓂ ᐅᖃᖃᑎᖃᕐᓂᐅᔪᓄᑦ ᑎᑎᖅᑲᓂᑦ, 
ᐊᔾᔨᖓᓂᒃ ᑖᒃᑯᐊ ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕈᑎᓂᒃ, 
ᐊᑐᓕᖁᔭᐅᓯᒪᔪᒥ ᑕᑕᑎᕆᐊᓕᒃ ᐱᐊᓂᒃᑕᐅᓯᒪᔪᖅ ᐅᖃᐅᓯᓕᕆᓂᕐᒧᑦ 
ᑲᑎᒪᔨᕋᓛᓄᑦ; ᐊᒻᒪᓗ 

(c) ᑐᓴᕐᕕᒋᖃᑎᒌᒃᑲᓐᓂᑐᐃᓐᓇᕆᐊᓖᑦ ᓄᓇᓕᖕᓂᒥᐅᓂᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᖃᖓᑐᐃᓐᓇᖅ ᐱᓕᕆᐊᒃᓴᖃᖅᑎᓪᓗᒋᑦ. 

 
ᐋᖅᑭᒋᐊᖅᑕᐅᔪᑦ ᐆᒃᑑᑎᒃᓴᓄᑦ ᓂᕈᐊᖅᑕᐅᔪᒧᑦ 

(5) ᒪᓕᓪᓗᒋᑦ ᐅᖃᖃᑎᒌᓚᐅᖅᑎᓪᓗᒋᑦ ᒪᓕᒡᓗᒍ ᐃᓚᒃᑲᓐᓂᖓᓂ (4), 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐃᒪᐃᒋᐊᓖᑦ, 

(a) ᐃᓱᒪᒋᖃᓯᐅᑎᓪᓗᒋᑦ ᐅᖃᖃᑎᒌᓐᓂᒃᑯᑦ ᑐᓴᖅᑕᐅᔪᑦ, ᑭᖑᓪᓕᖅᐹᒥ 
ᐃᓱᒪᓕᐅᕆᓪᓗᑎᒃ ᓂᕈᐊᖅᑕᐅᔪᒥᑦ ᒪᕐᕉᖕᓂᒃ ᐅᖃᐅᓯᓕᖕᓄᑦ 
ᐃᓕᓐᓂᐊᕈᑎᓂᒃ ᐊᒻᒪᓗ, ᐱᔭᕆᐊᖃᖅᐸᑦ, ᐊᑐᓕᖁᔭᐅᓯᒪᓂᖓᓂ 
ᐊᑐᑲᐃᓐᓇᖅᑐᑦ ᖁᒃᑎᓂᖓᑕ; 

(b) ᖃᐅᔨᑎᓪᓗᒍ ᒥᓂᔅᑕ, ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᒌᖕᓂᖏᑦ, 
ᐱᓕᕆᕝᕕᖕᒥ ᐱᓕᕆᔨ ᐊᒻᒪᓗ ᐊᑐᓂ ᐃᓕᓐᓂᐊᕐᕕᖕᒥ ᐊᖓᔪᖅᑳᑦ 
ᐃᓕᓐᓂᐊᖅᑐᓕᕆᔨᒃᑯᓐᓂ, ᑎᑎᖅᑲᑎᒍᑦ, ᐅᑯᓂᖓ 
(i) ᑖᒃᑯᐊ ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕈᑎᓂᒃ 

ᓂᕈᐊᖅᑕᐅᓯᒪᔪᒥ ᐃᓕᓐᓂᐊᖅᑐᓕᕆᔨᒃᑯᓐᓄᑦ, 
(ii) ᐱᔭᕆᐊᖃᖅᐸᑦ, ᐊᑐᑲᐃᓐᓇᖅᑐᑦ ᖁᒃᑎᓂᖓᑕ ᐊᑐᓕᖁᔭᐅᓯᒪᔪᒥ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ, 
(iii) ᐱᔭᕆᐊᖃᖅᐸᑦ, ᑐᕌᒐᕆᔭᐅᔪᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓄᑦ ᐱᔾᔪᑎᒋᓪᓗᒍ ᒪᕐᕉᖕᓂᒃ ᐅᖃᐅᓯᓕᖕᓄᑦ 
ᐃᓕᓐᓂᐊᕈᑎᓂᑦ ᐊᕐᕌᒍᓄᑦ ᑕᓪᓕᒪᓄᑦ, ᐊᒻᒪᓗ 

(iv) ᐅᖃᐅᓯᖅ ᐊᑐᖅᑕᐅᕙᒃᑐᖅ ᐃᓕᓴᐃᔾᔪᑕᐅᓪᓗᓂ, 
ᓇᓪᓕᐊᒃᑯᑐᐃᓐᓇᖅ ᖃᓪᓗᓈᑦᑎᑐᑦ ᐅᐃᕖᑎᑐᓪᓘᓐᓃᑦ, 
ᐊᑐᖅᑕᐅᓂᐊᖅᑎᓪᓗᒍ ᐃᓄᐃᑦ ᐅᖃᐅᓯᖓᓄᑦ. 

 
ᐊᑕᐅᓯᐅᙱᑦᑐᒥᑦ ᐆᒃᑑᑎᒃᓴᐃᑦ 
9. (1) ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓂᕈᐊᕈᓐᓇᖅᑐᑦ ᐊᑕᐅᓯᐅᙱᑐᒥᒃ ᒪᕐᕉᖕᓂᒃ 
ᐅᖃᐅᓯᓕᖕᓄᑦ ᐃᓕᓐᓂᐊᕈᑎᓄᑦ ᐃᒪᐃᑉᐸᑦ, 



ᐅᖃᐅᓯᕐᒥᒃ ᐃᓕᓐᓂᐊᑎᑦᓯᑦᔪᑎᓐᓄᑦ ᐱᖁᔭᕋᓛᑦ 

 7 R-032-2025 

(a) ᐃᓱᒪᒋᔭᖏᑎᒍᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ ᒥᓂᔅᑕᕐᒧᓗ, 
(i) ᓂᕈᐊᕐᓂᐅᔪᖅ ᓇᓗᓇᐃᖅᓯᒪᔪᖅ ᓈᒻᒪᒃᑐᓄᑦ ᐊᒥᓲᓂᖏᓐᓂᒃ 

ᐃᓕᓐᓂᐊᖅᑎᓄᑦ ᐃᓕᓐᓂᐊᖅᑐᓕᕆᔨᒃᑯᓐᓂ ᐅᔾᔨᕐᓇᖅᑐᓂᒃ 
ᐊᔾᔨᒌᙱᑦᑐᓂᒃ ᐅᖃᐅᓯᕐᓂᒃ ᐱᔭᐅᔭᕆᐊᓕᖕᓂᒃ 
ᐊᔪᙱᓐᓂᕆᔭᐅᔭᕆᐊᓕᖕᓂᒡᓗ, 

(ii) ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑎᑕᖃᑦᑎᐊᖅᐳᖅ 
ᐃᓕᓐᓂᐊᖅᑐᓕᕆᔨᒃᑯᓐᓂ ᐊᑐᐃᓐᓇᐅᑎᑦᓯᓂᕐᒥᑦ ᐃᓕᓐᓂᐊᕐᓂᕐᒧᑦ 
ᐱᓕᕆᐊᒃᓴᓂᑦ ᐊᑐᖅᑐᑎᒃ ᐊᑕᐅᓯᐅᙱᑐᒥᒃ ᒪᕐᕉᖕᓂᒃ 
ᐅᖃᐅᓯᓕᖕᓄᑦ ᐃᓕᓐᓂᐊᕈᑎᓂᒃ, ᐊᒻᒪᓗ 

(iii) ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕈᑏᑦ ᐊᑐᓕᖅᑎᑕᐅᔪᑦ 
ᖃᓄᐃᓐᓂᕆᔭᐅᔪᒃᑯᑦ ᐱᔪᓐᓇᖅᑎᑦᑎᓗᑎᒃ ᐃᓕᓐᓂᐊᖅᑎᓄᑦ 
ᐊᔾᔨᒌᖕᓂᐊᕐᓗᑎᒃ ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕈᑎᓂᒃ 
ᐊᕐᕌᒍᒥᒃ ᐊᕐᕌᒍᒧᑦ; ᐊᒻᒪᓗ 

(b) ᐊᑕᐅᓯᑐᐊᕐᒥᒃ ᐆᒃᑑᑎᒃᓴᓂᑦ ᐃᓕᓐᓂᐊᕈᑎᒃᓴᒥᒃ ᐊᑐᕐᓂᐊᖅᐳᑦ ᐊᑐᓂ 
ᐃᓕᓐᓂᐊᕐᕕᖕᓂ ᐃᓕᓐᓂᐊᖅᑐᓕᕆᔨᒃᑯᓐᓂ. 

 
ᒥᓂᔅᑕᓄᑦ ᓇᓗᓇᐃᒃᑯᑕᖃᕆᐊᖃᖅᑐ 

(2) ᐅᖃᐅᓯᓕᕆᓂᕐᒧᑦ ᑲᑎᒪᔨᕋᓛᑦ ᐊᑕᐅᓯᐅᙱᑦᑐᒥᑦ ᑲᑎᒪᔨᖃᕈᓐᓇᙱᓚᑦ ᒪᕐᕉᖕᓂᒃ 
ᐅᖃᐅᓯᓕᖕᓄᑦ ᐃᓕᓐᓂᐊᕈᑎᓂᑦ ᑕᐃᑲᓂ ᐊᑐᓕᖁᔨᔾᔪᑎᒧᑦ ᑕᑕᑎᕆᐊᓕᖕᒥᑦ ᑭᓯᐊᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑐᓂᔭᐅᑎᓪᓗᒍ ᒥᓂᔅᑕᕐᒧᑦ ᓇᓗᓇᐃᒃᑯᑕᖅᑖᖅᓯᒪᒃᐸᑕ 
ᒪᓕᒋᐊᓖᑦ ᑎᑎᕋᖅᓯᒪᔪᑦ ᐊᕕᒃᑐᓯᒪᔪᒥ (1)(a) ᒪᓕᒃᑕᐅᒃᐸᑕ. 
 
ᑐᑭᓕᐅᕆᓂᖅ 

(3) ᑐᑭᓯᐅᒪᓇᕐᓂᖅᓴᐅᓂᐊᕐᒪᑦ, ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓂᕈᐊᖅᓯᒪᑉᐸᑕ 
ᐊᒥᓱᓂᒃ ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕈᑎᓂᑦ ᒪᓕᒡᓗᒍ ᑖᔅᓱᒪ ᐃᓚᖓ, 
ᓇᓪᓕᐊᑐᐃᓐᓇᖓᓂ ᖃᐅᔨᒋᐊᕐᕕᐅᔪᓐᓇᖅᑐᑦ ᑖᒃᑯᓇᓂ ᐱᖁᔭᕋᓛᓂᑦ ᒪᕐᕉᖕᓂᒃ ᐅᖃᐅᓯᓕᖕᓄᑦ 
ᐃᓕᓐᓂᐊᕈᑎᓄᑦ ᐊᑐᖅᑐᖅ ᓂᕈᐊᖅᑕᐅᔪᕐᓘᓐᓃᑦ ᐃᓕᓐᓂᐊᖅᑐᓕᕆᔨᒃᑯᑦ ᑐᓴᕆᐊᕐᕕᐅᔪᓐᓇᑐᒥ 
ᐃᓗᓐᓇᐃᓐᓄᑦ ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕈᑎᓄᑦ ᑖᓐᓇ ᐊᑐᖅᑐᖅ ᐅᕝᕙᓘᓐᓃᑦ 
ᓂᕈᐊᖅᑕᐅᓚᐅᖅᑐᖅ. 
 
ᐊᑐᖏᖅᑐᒥᒃ ᐊᑐᓕᖅᑎᑕᐅᓂᖓ 
10. (1) ᑕᐃᒪ ᒥᓂᔅᑕ ᑐᓴᖅᑎᑦᑎᓚᐅᙱᑉᐸᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 
ᐊᑐᑲᐃᓐᓇᖅᑐᓄᑦ ᖁᒃᑎᓂᖓᑕ ᒪᓕᒡᓗᒍ ᑎᑎᕋᖅᓯᒪᒃᑲᓐᓂᖅᑐᑦ ᐊᕕᒃᑐᓯᒪᔪᒥ 6(3)(a)(ii)−ᒥ 
ᐱᔾᔪᑎᒋᓪᓗᒍ ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕈᑎᓄᑦ ᓂᕈᐊᖅᑕᐅᔪᓄᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᐊᑐᖏᖅᑐᒥᒃ ᐊᑐᓕᖅᑎᑕᐅᓂᖓ ᒪᕐᕉᖕᓂᒃ ᐅᖃᐅᓯᓕᖕᓄᑦ 
ᐃᓕᓐᓂᐊᕈᑎᓄᑦ ᑖᓐᓇ ᐊᑐᖅᑐᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑭᓯᐊᓂ ᐊᓯᔾᔨᖅᑕᐅᒃᐸᑦ 
ᐅᕝᕙᓘᓐᓃᑦ ᐋᖅᑭᒋᐊᖅᑕᐅᑉᐸᑦ ᒪᓕᒡᓗᒍ ᑖᔅᓱᒪ ᐃᓚᖓ. 

ᓯᕗᓪᓕᖅᐹᖅᓯᐅᑎᖓ ᐊᑐᑲᐃᓐᓇᖅᑐᒧᑦ ᖁᒃᑎᓂᖓᑕ; 
(2) ᑕᐃᒪ ᒥᓂᔅᑕ ᑐᓴᖅᑎᑦᑎᑉᐸᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ 

ᐊᑐᑲᐃᓐᓇᖅᑐᓄᑦ ᖁᒃᑎᓂᖓᑕ ᒪᓕᒡᓗᒍ ᑎᑎᕋᖅᓯᒪᒃᑲᓐᓂᖅᑐᑦ ᐊᕕᒃᑐᓯᒪᔪᒥ 6(3)(a)(ii) 
ᐱᔾᔪᑎᒋᓪᓗᒍ ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕈᑎᓂᑦ ᓂᕈᐊᖅᑕᐅᔪᓄᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᐊᑐᑲᐃᓐᓇᖅᑐᓄᑦ ᖁᒃᑎᓂᖓᑕ ᐊᑐᖅᑐᖅ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑭᓯᐊᓂ ᐊᓯᔾᔨᖅᑕᐅᒃᐸᑦ ᐅᕝᕙᓘᓐᓃᑦ ᐋᖅᑭᒋᐊᖅᑕᐅᑉᐸᑦ ᒪᓕᒡᓗᒍ 
ᑖᔅᓱᒪ ᐃᓚᖓ. 
 
ᐊᕐᕌᒍᑕᒫᑦ ᕿᒥᕐᕈᓂᖅ 

(3) ᐊᑐᓂ ᐃᓕᓐᓂᐊᕐᓇᖅ ᐱᒋᐊᓚᐅᖅᑎᓐᓇᒍ, ᒥᓂᔅᑕ ᕿᒥᕐᕈᒋᐊᓕᒃ ᐱᔪᓐᓇᕐᓂᖏᓐᓂᑦ 
ᐃᓕᓐᓂᐊᕐᓂᓕᕆᓂᕐᒧᑦ ᐃᖅᑲᓇᐃᔭᖅᑎᖏᓐᓂᒃ ᐊᑐᓂ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᐃᓕᓐᓂᐊᖅᑎᑦᑎᓂᕐᒥᒃ ᐃᓄᐃᑦ ᐅᖃᐅᓯᖓᓂᒃ ᓇᓗᓇᐃᔭᐃᓂᐊᕐᓗᑎᒃ 

(a) ᐊᑐᓕᖅᑎᑕᐅᑦᑎᐊᖅᐸᑦ ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕈᑏᑦ 
ᐊᑐᖅᑐᓄᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᔪᕐᓇᙱᓐᓂᖓᓂᒃ; ᐊᒻᒪᓗ 

(b) ᐊᑐᓕᖅᑎᑕᐅᔪᓐᓇᙱᑉᐸᑦ, ᖁᑦᑎᓂᖅᐹᒧᑦ ᐊᑐᑲᐃᓐᓇᖅᑐᑦ ᖁᒃᑎᓂᖓᑕ 
ᐊᑐᓕᖅᑎᑕᐅᔪᓐᓇᖅᑐᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ. 

 
ᐊᒃᑐᐊᓂᖓ ᐊᓯᔾᔨᖅᑕᐅᔪᓄᑦ 

(4) ᑕᐃᒪ ᐊᓯᔾᔨᖅᑐᖃᖅᐸᑦ ᐱᔾᔪᑎᒋᓪᓗᒍ ᖃᓄᖅ ᐊᖏᑎᒋᓂᖓᓄᑦ ᐊᑐᓕᖅᑎᑕᐅᓂᖓᑕ 
ᒪᓕᒡᓗᒍ ᐃᓚᒃᑲᓂᖓᓂ (3) ᐱᑎᑦᑎᓇᔭᖅᑐᖅ ᓇᓪᓕᐊᑐᐃᓐᓇᖓᓂ ᐃᓕᓐᓂᐊᖅᑎᒧᑦ 
ᐊᒃᑐᖅᑕᐅᔪᒥᒃ ᐊᓯᔾᔨᓂᖓᑕ ᖃᔅᓯᐅᓂᖓᓂᒃ ᐃᓄᐃᑦ ᐅᖃᐅᓯᖓᒍᑦ ᐃᓕᓴᐃᓂᖅ 
ᐅᖓᑖᓅᕐᓗᓂ 15% ᑲᑎᑦᑐᒋᑦ ᐊᕐᕌᒍᑕᒫᑦ ᐃᓕᓐᓂᐊᖅᑎᑦᑎᓂᕐᒧᑦ ᐃᑲᕐᕋᖏᓐᓄᑦ, ᒥᓂᔅᑕ 
ᐃᒪᐃᑦᑕᕆᐊᓕᒃ, ᐅᖃᖃᑎᖃᕐᓂᒃᑯᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ, ᓴᖅᑭᑎᑦᓯᓗᑎᒃ 
ᐊᓯᔾᔨᕆᐊᖅᑕᐅᓯᒪᔪᒥᒃ ᐊᑐᑲᐃᓐᓇᖅᑐᑦ ᖁᒃᑎᓂᖓᑕ ᐋᖅᑭᒋᐊᖅᓯᒪᔪᒥᒡᓘᓐᓃᑦ ᐊᑕᖐᔪᒥᒃ 
ᐊᑐᓕᖅᑎᑦᑎᓂᕐᒥᒃ ᓲᕐᓗ 

(a) ᓇᓗᓇᐃᔭᐃᓪᓗᓂ ᐃᓕᓐᓂᐊᖅᑎᓄᑦ ᐊᒃᑐᖅᑕᐅᔾᔮᙱᓐᓂᖓᓂᒃ 
ᐊᓯᔾᔨᕐᓂᕆᔭᐅᔪᒧᑦ ᓇᓃᓐᓂᖓᓂᒃ ᐃᓄᐃᑦ ᐅᖃᐅᓯᖓᓂ ᐃᓕᓴᐃᓂᖅ 
15% ᐅᖓᑖᓅᖓᓪᓗᓂ ᑲᑎᑦᑐᒋᑦ ᐊᕐᕌᒍᑕᒫᑦ ᐃᓕᓐᓂᐊᖅᑎᑦᑎᓂᕐᒧᑦ 
ᐃᑲᕐᕋᐃᖏᓐᓄᑦ; ᑭᓯᐊᓂ 

(b) ᐊᓯᐊᒍᑦ ᒪᓕᑦᑎᐊᖅᐸᑦ ᕿᓚᒻᒥᐅᓛᒃᑯᑦ ᐊᑐᑲᐃᓐᓇᖅᑐᑦ ᖁᒃᑎᓂᖓᑕ 
ᐅᕝᕙᓘᓐᓃᑦ ᐊᑕᖏᖅᑐᒥᒃ ᐊᑐᓕᖅᑎᑦᑎᓂᕐᒧᑦ, ᒪᓕᒡᓗᒍ ᖃᓄᐃᓕᖓᓂᖓ. 

 
ᐊᑕᖏᖅᑐᒥᒃ ᐊᑐᓕᖅᑎᑦᑎᓂᕐᒧᑦ ᐃᓱᒪᓕᐅᕆᓂᖅ 

(5) ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕈᑏᑦ ᐊᑐᖅᑐᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᐊᔪᕐᓇᙱᑎᓪᓗᒍ, ᐋᖅᑭᒋᐊᖅᑕᐅᓗᓂ ᐅᕝᕙᓘᓐᓃᑦ ᐋᖅᑭᒋᐊᖅᑕᐅᙱᓪᓗᓂ ᒪᓕᒡᓗᒍ 
ᐃᓚᒃᑲᓐᓂᖓᓂ (4) 

(a) ᒥᓂᔅᑕ ᑐᓴᖅᑎᑦᑎᔭᕆᐊᖃᖅᐳᖅ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 
ᐊᒻᒪᓗ ᐊᑐᓂ ᐃᓕᓐᓂᐊᕐᕕᖕᒥ ᐊᖓᔪᖅᑳᓄᑦ ᐃᓕᓐᓂᐊᖅᑐᓕᕆᔨᒃᑯᓐᓂ 
ᐃᓱᒪᓕᐅᖅᑕᐅᓂᐊᕐᓂᖏᓐᓄᒃ; ᐊᒻᒪᓗ 



ᐅᖃᐅᓯᕐᒥᒃ ᐃᓕᓐᓂᐊᑎᑦᓯᑦᔪᑎᓐᓄᑦ ᐱᖁᔭᕋᓛᑦ 

 9 R-032-2025 

(b) ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕈᑏᑦ ᐊᑐᓕᖅᑎᑕᐅᑦᑎᐊᕆᐊᖃᖅᐳᑦ 
ᐃᓕᓐᓂᐊᕐᓂᓕᕆᔨᒃᑯᓐᓂᒃ, ᐋᖅᑭᒋᐊᖅᑕᐅᔪᓄᑦ ᒪᓕᓪᓗᒍ 
ᐃᓚᒃᑲᓐᓂᖓᓂ (4), ᐱᑕᖃᖅᐸᑦ. 

 
ᐊᑐᑲᐃᓐᓇᖅᑐᑦ ᖁᒃᑎᓂᖓᑕ ᐃᓱᒪᓕᐅᕆᓂᖅ 

(6) ᑕᐃᒪ ᒥᓂᔅᑕ ᐃᓱᒪᓕᐅᕆᒃᐸᑦ ᖁᑦᑎᓛᒥᑦ ᐊᑐᑲᐃᓐᓇᓂᕐᒧᑦ ᖁᒃᑎᓂᖓᓂᒃ 
ᐊᑐᖅᑕᐅᔪᓐᓇᖅᑐᒥᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᐋᖅᑭᒋᐊᖅᑕᐅᓗᓂ ᐅᕝᕙᓘᓐᓃᑦ 
ᐋᖅᑭᒋᐊᖅᑕᐅᙱᓪᓗᓂ ᒪᓕᓪᓗᒍ ᐃᓚᒃᑲᓐᓂᖓᓂ (4), 

(a) ᒥᓂᔅᑕ ᑐᓴᖅᑎᑦᑎᔭᕆᐊᖃᖅᐳᖅ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 
ᐊᒻᒪᓗ ᐊᑐᓂ ᐃᓕᓐᓂᐊᕐᕕᖕᒥ ᐊᖓᔪᖅᑳᓄᑦ ᐃᓕᓐᓂᐊᖅᑐᓕᕆᔨᒃᑯᓐᓂ 
ᐃᓱᒪᓕᐅᖅᑕᐅᔪᓂᒃ; ᐊᒻᒪᓗ 

(b) ᐊᑐᑲᐃᓐᓇᖅᑐᑦ ᖁᒃᑎᓂᖓᑕ ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕈᑎᓂᒃ 
ᐊᑐᓕᖅᑎᑕᐅᑦᑎᐊᕆᐊᖃᖅᐳᑦ ᐃᓕᓐᓂᐊᖅᑐᓕᕆᔨᒃᑯᓐᓂ, 
ᐋᖅᑭᒋᐊᖅᑕᐅᔪᓄᑦ ᒪᓕᓪᓗᒍ ᐃᓚᒃᑲᓐᓂᖓᓂ (4), ᐱᑕᖃᖅᐸᑦ. 

 
ᐊᑐᓕᖅᑎᑕᐅᔪᑦ ᐸᕐᓇᐅᑎᑦ 
11. (1) ᖃᐅᔨᒃᑲᐃᔾᔪᑎᒥᒃ ᐱᓚᐅᖅᑎᓪᓗᒍ ᒪᓕᒡᓗᒍ ᑎᑎᕋᖅᓯᒪᔪᑦ ᐊᕕᒃᑐᓯᒪᔪᒥ 8(5)(b) 
ᐱᓕᕆᕝᕕᖕᒥ ᐱᓕᕆᔨ ᐃᒪᐃᑦᑕᕆᐊᓕᒃ, ᐱᓕᕆᖃᑎᖃᕐᓗᑎᒃ ᐊᖓᔪᖅᑳᕆᔭᓂᑦ ᐊᑐᓂ 
ᐃᓕᓐᓂᐊᕐᕖᑦ ᐃᓕᓐᓂᐊᖅᑐᓕᕆᓂᕐᒧᑦ, 

(a) ᑎᑎᕋᕐᖓᖅᑕᐅᔪᖅ ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕈᑏᑦ 
ᐊᑐᓕᖅᑎᑕᐅᔪᓄᑦ ᐸᕐᓇᐅᑎ ᓂᕈᐊᖅᑕᐅᓯᒪᔪᒥ ᒪᕐᕉᖕᓂᒃ ᐅᖃᐅᓯᓕᖕᓄᑦ 
ᐃᓕᓐᓂᐊᕈᑎᓂᑦ ᐊᒻᒪᓗ, ᐱᔭᕆᐊᖃᖅᐸᑦ, ᐊᑐᑲᐃᓐᓇᓂᕐᒧᑦ ᖁᒃᑎᓂᖓᑕ 
ᐃᓕᓐᓂᐊᕐᕕᐅᓚᐅᑲᖕᓂᐊᖅᑐᖅ ᐱᖃᓯᐅᑎᕗᑦ 
(i) ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕈᑏᑦ ᐊᑐᖅᑕᐅᔪᑦ 

ᐃᓕᓐᓂᐊᕐᕕᖕᒧᑦ, 
(ii) ᐱᔭᕆᐊᖃᖅᐸᑦ, ᐊᑐᑲᐃᓐᓇᖅᑐᑦ ᖁᒃᑎᓂᖓᑕ ᐊᑐᖅᑐᓄᑦ 

ᐃᓕᓐᓂᐊᕐᕕᖕᒧᑦ, 
(iii) ᐃᓕᓴᐃᔨᐅᔪᓐᓇᓂᖅ ᐊᑐᓕᖅᑎᑦᑎᓂᕐᒧᑦ ᒪᕐᕉᖕᓂᒃ ᐅᖃᐅᓯᓕᖕᓄᑦ 

ᐃᓕᓐᓂᐊᕈᑎᓂᑦ ᐊᒻᒪᓗ, ᐱᔭᕆᐊᖃᖅᐸᑦ, ᐊᑐᑲᐃᓐᓇᖅᑐᓄᑦ 
ᖁᒃᑎᓂᖓᑕ, 

(iv) ᒫᓐᓇᐅᔪᑦ ᐊᑐᐃᓐᓇᐅᔪᑦ  ᐃᓕᓴᐃᓂᕐᒧᑦ ᐊᖏᓂᖓᓂᒃ 
ᐃᓕᓐᓂᐊᖅᑎᑦᑎᓂᐊᕐᓗᓂ ᐃᓄᐃᑦ ᐅᖃᐅᓯᖓᓂᒃ, 

(v) ᓇᓗᓇᐃᖅᓯᓂᕐᒥᑦ ᐃᖅᑲᓇᐃᔭᖅᑎᑭᑦᓴᓗᐊᕐᓂᕐᒧᑦ 
ᐊᑦᑐᐊᓂᖃᖅᑐᓂᑦ ᐊᑐᓕᖅᑎᑦᓯᓂᕐᒧᑦ ᒪᕐᕉᖕᓂᒃ ᐅᖃᐅᓯᓕᖕᓄᑦ 
ᐃᓕᓐᓂᐊᕈᑎᓄᑦ ᐊᑐᖅᑕᐅᔪᖅ ᐃᓕᓐᓂᐊᕐᕕᖕᒥ, 

(vi) ᑎᑎᕋᖅᓯᒪᔪᑦ ᐃᓕᓐᓂᐊᖅᑎᑦᑎᔾᔪᑎᒃᓴᑦ ᐊᒻᒪᓗ ᐃᓕᓐᓂᐊᖅᑕᐅᔪᒃᓴᑦ 
ᐊᑐᐃᓐᓇᕈᖅᑎᑕᐅᓛᖅᑐᑦ ᐃᓄᐃᑦ ᐅᖃᐅᓯᖓᓂᒃ ᐃᓕᓐᓂᐊᕐᓇᐅᑉ 
ᐊᕐᕌᒍᖓᓄᑦ, 

(vii) ᐱᔭᕆᐊᖃᖅᐸᑦ, ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕈᑏᑦ 
ᓇᓗᓇᐃᖅᑕᐅᓯᒪᔪᒥ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 
ᑐᕌᒐᕆᔭᖏᓐᓂᑦ ᐊᕐᕌᒍᓄᑦ ᑕᓪᓕᒪᓄᑦ, 

(viii) ᐱᔭᕆᐊᖃᖅᐸᑦ, ᖃᑦᓯᐅᓂᖏᑦ ᐃᓕᓐᓂᐊᑎᑦᓯᔩᑦ 
ᐊᑐᐃᓐᓇᐅᑎᑦᓯᒍᓐᓇᖅᑐᑦ ᐃᓕᓐᓂᐊᑎᑦᓯᓂᕐᒥᑦ ᐃᓄᐃᑦ 
ᐅᖃᐅᓯᖓᓂᒃ ᑎᑭᐅᑎᓂᕐᒧᑦ ᑐᕌᒐᖏᓐᓄᑦ, 

(ix) ᐱᔭᕆᐊᖃᖅᐸᑦ, ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ 
ᓯᕗᓪᓕᖅᐸᐅᔾᔭᐅᓯᒪᔪᑦ ᖃᓄᐃᓕᐅᕐᓂᕆᔭᐅᔪᓪᓗ 
ᓴᖅᑭᔮᓕᖅᑎᑦᑎᔪᒪᓪᓗᑎᒃ ᑕᒪᒃᑯᓂᖓ ᑐᕌᒋᔭᐅᔪᓂᒃ, ᐊᒻᒪᓗ 

(x) ᑐᑭᓯᐊᔾᔪᑎᒃᓴᖅᑕᖃᒃᑲᓐᓂᕆᐊᖃᖅᐸᑦ ᐱᖁᔭᐅᔪᒥ ᒥᓂᔅᑕᐅᑉ 
ᑐᒡᓕᐊᓄᑦ ᐱᓕᕆᕝᕕᖕᒥ; ᐊᒻᒪᓗ 

(b) ᑐᓂᓯᓂᖅ ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕈᑎᓂᑦ ᐊᑐᓕᖅᑎᑦᑎᓂᕐᒧᑦ 
ᐸᕐᓇᐅᑎᒥ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ. 

 
ᓄᑖᙳᑎᑦᓯᓂᕐᒥᑦ ᐊᑐᓕᖅᑎᑦᓯᓂᕐᒧᑦ ᐸᕐᓇᐅᑎ 

(2) ᐊᑐᓂ ᐃᓕᓐᓂᐊᕐᓇᐅᑉ ᐊᕐᕌᒍᖓᓂ, ᐃᓕᓴᐃᔨᑦ ᐊᖓᔪᖅᑳᖏᑦ ᐃᒪᐃᑦᑕᕆᐊᓖᑦ, 
ᐱᓕᕆᖃᑎᖃᖅᑐᓂ ᐱᓕᕆᕝᕕᖕᒥ ᐱᓕᕆᔨᒧᒃ, 

(a) ᕿᒥᕐᕈᐊᕐᓂᖅ ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕈᑎᓂᑦ 
ᐊᑐᓕᖅᑎᑦᑎᓂᖕᒧᑦ ᐸᖕᓇᐅᑎᑦ ᓄᑖᙳᕆᐊᕆᓗᑎᒡᓗ; ᐊᒻᒪᓗ 

(b) ᑐᓂᓯᓪᓗᑎᒃ ᓄᑖᙳᕆᐊᖅᓯᒪᔪᓂᑦ ᒪᕐᕉᖕᓂᒃ ᐅᖃᐅᓯᓕᖕᓄᑦ 
ᐃᓕᓐᓂᐊᕈᑎᓂᑦ ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑦ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓄᑦ. 

 
ᕿᒥᕐᕈᓂᖅ ᐊᑐᓕᖅᑎᑕᐅᓂᕐᒧᑦ ᐸᕐᓇᐅᑎᒥᒃ 

(3) ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᕿᒥᕐᕈᔭᕆᐊᓖᑦ ᐊᑐᓂ ᓄᑖᓂᒃ ᐅᕝᕙᓘᓐᓃᑦ 
ᓄᑖᙳᕆᐊᖅᑕᐅᔪᓂᒃ ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕈᑎᓂᑦ ᐊᑐᓕᖅᑎᑕᐅᓂᕐᒧᑦ ᐸᕐᓇᐅᑎ 
ᐊᒻᒪᓗ ᐃᒪᐃᑐᐃᓐᓇᕆᐊᓕᒃ, ᐊᖏᖅᑕᐅᓗᓂ ᐃᓕᓐᓂᐊᕕᒻᒥ ᐊᖓᔪᖅᑳᖓᓄᑦ 
ᐱᓕᕆᕝᕕᒋᔭᐅᔪᒧᓪᓗ ᐱᓕᕆᔨᒧᑦ, ᐋᖅᑭᒋᐊᕐᓗᒍ ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕈᑎᑦ 
ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑎ. 
 
ᐊᒃᑐᐃᓂᖏᑦ ᐃᓱᒪᓕᐅᕈᑕᐅᔪᓄᑦ - ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕈᑎᓄᑦ 
12. (1) ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕈᑏᑦ ᓂᕈᐊᖅᑕᐅᔪᓄᑦ ᐃᓕᓐᓂᐊᖅᑐᓕᕆᔨᒃᑯᓄᑦ 
ᒪᓕᒡᓗᒍ ᐃᓚᒃᑲᓐᓂᖓᓂ 8(5) ᐊᑐᖅᑐᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᓕᓐᓂᐊᕐᓇᖅ 
ᐃᓱᓕᓐᓇᓱᖕᓂᖓᓂ ᐊᑐᖅᑎᓪᓗᒍ ᓄᑖᖅ ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕈᑎᓄᑦ 
ᓂᕈᐊᖅᑕᐅᒃᐸᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᒪᓕᒡᓗᒍ ᐃᓚᖓᓂ 6-ᒥᑦ 9-ᒧᑦ. 

ᐊᒃᑐᐃᓂᖏᑦ ᐃᓱᒪᓕᐅᕈᑕᐅᔪᓄᑦ - ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕈᑎᑦ ᐊᑐᓕᖅᑎᑦᑎᓂᕐᒧᑦ 
ᐸᕐᓇᐅᑎ 

(2) ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕈᑎᑦ ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑎ, 
ᓄᑖᙳᕆᐊᖅᑕᐅᔪᓂᒃ ᒪᓕᒡᓗᒍ ᐃᓚᒃᑲᓐᓂᖓᓂ 11(2), ᐊᑐᖅᑕᐅᓂᐊᖅᑐᖅ ᐃᓕᓐᓂᐊᕐᕕᖕᒧᑦ 
ᐃᓕᓐᓂᐊᕐᓇᐅᑉ ᐊᕐᕌᒍᐊᑕ ᐃᓱᐊᓄᑦ ᓄᑖᖅ ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕐᓂᓕᕆᓂᕐᒧᑦ 
ᐆᒃᑑᑎᐅᔪᖅ ᐊᑐᓕᖅᑎᑕᐅᓂᖓᓄᑦ ᐸᕐᓇᐅᑎ ᑎᑎᕋᕐᖓᖅᑕᐅᑎᓪᓗᒍ ᒪᓕᓪᓗᒍ 
ᐃᓚᒃᑲᓂᖓᓂ 11(1). 
 
ᐊᒃᑐᐃᓂᖏᑦ ᐃᓱᒪᓕᐅᕈᑕᐅᔪᓄᑦ - ᐃᓕᓐᓂᐊᕐᓂᕐᒧᑦ ᐱᓕᕆᐊᖑᕙᒃᑐᓄᑦ ᐸᕐᓇᐅᑎᑦ 

(3) ᐃᓕᓐᓂᐊᕐᓂᕐᒧᑦ ᐱᓕᕆᐊᒃᓴᓄᑦ ᐸᕐᓇᐅᑏᑦ ᐋᖅᑭᒃᑕᐅᓯᒪᔪᒥ ᒪᓕᒡᓗᒍ ᐃᓚᖓ 20.1 
ᐱᖁᔭᖓᓂ ᒪᓕᑦᑎᐊᕆᐊᓕᒃ ᐊᑐᖅᑐᓂᑦ ᒪᓕᒋᐊᓕᖕᓂᑦ. 

(a) ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕈᑎᑦ ᐊᒻᒪᓗ, ᐱᔭᕆᐊᖃᖅᐸᑦ, 
ᐊᑐᑲᐃᓐᓇᖅᑐᓄᑦ ᖁᒃᑎᓂᖓᑕ; ᐊᒻᒪᓗ 

(b) ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕈᑏᑦ ᐊᑐᓕᖅᑎᑕᐅᔪᑦ ᐸᕐᓇᐅᑎᑦ.  
 
ᐸᕐᓇᒃᑕᐅᓯᒪᙱᑦᑐᑦ ᖃᓄᐃᓕᐅᖅᑕᐅᓂᐊᖅᑐᓄᑦ 
13. ᓂᕆᐅᓇᙱᑦᑐᒃᑯᑦ ᖃᓄᐃᑦᑐᖃᖅᐸᑦ ᐃᓕᓐᓂᐊᕐᓇᖅ ᐱᒋᐊᓚᐅᖅᑎᓪᓗᒍ 
ᐊᒃᑐᐃᓂᖃᖅᑐᖅ ᐃᓕᓐᓂᐊᖅᑎᑦᑎᓂᕐᒧᑦ ᐱᕕᒃᓴᖃᖅᑎᑕᐅᔪᓂᒃ ᐊᑐᐃᓐᓇᐅᑎᑕᐅᔪᓂᒃ ᐊᑐᓂ 
ᐅᖃᐅᓯᕐᓂᒃ ᐃᓕᓐᓂᐊᖅᑎᑦᑎᔾᔪᑎᓂᒃ, 

(a) ᐊᖑᔪᖅᑳᖅ, ᐅᖃᖃᑎᖃᕐᓂᒃᑯᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ, 
ᖃᓄᓗᒃᑖᖅ ᐆᒃᑐᕋᕆᐊᖃᖅᐳᖅ ᒥᑭᓪᓕᒋᐊᖅᑎᓐᓇᓱᒡᓗᒍ ᐊᒃᑐᐃᓂᖓ 
ᖃᓄᐃᓕᐅᕐᓂᐅᔫᑉ ᐃᓕᓴᐃᓂᕐᒧᑦ ᐱᕕᒃᓴᖃᖅᑎᑕᐅᓂᒃᑯᑦ ᑕᒪᐃᓐᓂ ᐊᑐᓂ 
ᐅᖃᐅᓯᓕᕆᓂᕐᒧᑦ ᐃᓕᓐᓂᐊᖅᑎᑦᑎᔾᔪᑎᓂᒃ, 

(b) ᑕᐃᒃᑯᐊ ᓈᒻᒪᒃᑐᑦ ᐆᒃᑐᕋᕆᐊᖃᖅᐳᖅ ᒥᒃᑭᓪᓕᒋᐊᕈᑎᒃᓴᑦ ᐊᒃᑐᐃᔾᔪᑕᐅᔪᑦ 
ᐱᓕᕆᐊᖑᓚᐅᖅᑐᓄᑦ ᐊᑐᓕᖅᑎᑕᐅᒃᐸᑕ, ᐃᓕᓐᓂᐊᖅᑐᓕᕆᔨᒃᑯᑦ ᓱᓕ 
ᒪᓕᑦᑎᐊᖏᓐᓇᖅᐳᑦ ᒪᓕᒃᑕᐅᒋᐊᓕᖕᓂᒃ ᒪᕐᕉᖕᓂᒃ ᐅᖃᐅᓯᓕᖕᓄᑦ 
ᐃᓕᓐᓂᐊᕈᑎᓄᑦ ᐊᒻᒪᓗ, ᐱᔭᕆᐊᖃᖅᐸᑦ, ᐊᑐᑲᐃᓐᓇᖅᑐᑦ ᖁᒃᑎᓂᖓᑕ, 
ᑕᐃᒪᐃᒃᑲᓗᐊᖅᑎᓪᓗᒍ ᐱᔭᐅᔭᕆᐊᓖᑦ ᐳᓴᓐᑎᖏᑦ ᓇᓃᓐᓂᖏᓐᓂ ᐊᑐᓂ 
ᐅᖃᐅᓯᕐᒧᑦ ᐃᓕᓐᓂᐊᖅᑎᑦᑎᔾᔪᑕᐅᔪᒧᑦ ᒪᓕᒃᑕᐅᓚᐅᙱᒃᑲᓗᐊᖅᑎᓪᓗᒋᑦ. 

 
ᒥᓂᔅᑕᐅᑉ ᑲᒪᒋᔭᒃᓴᖏᑦ 
14. ᒥᓂᔅᑕ ᐃᒪᐃᒋᐊᓕᒃ 

(a) ᐊᑐᐃᓐᓇᐅᑎᑦᓯᓗᑎᒃ ᐃᑲᔪᖅᑕᐅᓂᒃᑯᑦ ᐃᑲᔪᖅᑕᐅᔭᕆᐊᓕᓕᒫᑦ 
ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑎᖏᓐᓄᑦ ᐊᑐᓕᖅᑎᑦᑎᓂᕐᒧᑦ ᒪᕐᕉᖕᓂᒃ 
ᐅᖃᐅᓯᓕᖕᓄᑦ ᐃᓕᓐᓂᐊᕈᑎᓄᑦ ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑎᑦ ᐊᑐᖅᑐᓄᑦ 
ᐃᓕᓐᓂᐊᕐᕕᖏᓐᓄᑦ; 

(b) ᑐᓂᓯᓂᕐᒥᑦ ᐃᓕᓐᓂᐊᕐᓂᕐᒧᑦ  ᐃᖅᑲᓇᐃᔭᖅᑎᓂᑦ ᐊᖏᓂᖏᓐᓂᒃ 
ᒪᓕᒡᓗᒋᑦ ᐅᑯᓄᖓ 

(i) ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕈᑎᓄᑦ ᐊᑐᖅᑐᓄᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᐊᒻᒪᓗ 

(ii) ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕈᑎᓄᑦ ᐊᑐᓕᖅᑎᑦᑎᓂᕐᒧᑦ 
ᐸᕐᓇᐅᑎᑦ ᐊᑐᖅᑐᓄᑦ ᐃᓕᓐᓂᐊᕐᕕᖏᓐᓄᑦ, ᐊᒻᒪᓗ 

(c) ᓇᓗᓇᐃᖅᓯᓗᓂ ᐸᕐᓇᐅᑦ ᐃᖅᑲᓇᐃᔭᖅᑎᖃᐃᓐᓇᕐᓂᕐᒧᑦ 
ᐃᖅᑲᓇᐃᔭᖅᑎᑖᕐᓂᕐᒧᓪᓗ ᐃᓄᐃᑦ ᐅᖃᐅᓯᖏᓐᓄᑦ ᐃᓕᓴᐃᔨᓄᑦ ᒪᓕᒡᓗᒍ 
ᐃᓚᒃᑲᓐᓂᖓᓂ 5(1) ᐊᑐᖅᑕᐅᔪᒃᓴᓄᑦ ᐱᖁᔭᐅᑉ ᓇᓗᓇᐃᖅᓯᔪᖅ 
ᒪᕐᕉᖕᓂᒃ ᐅᖃᐅᓯᓕᖕᓄᑦ  ᐃᓕᓐᓂᐊᕈᑏᑦ ᐊᑐᓕᖅᑎᑕᐅᖃᑦᑕᖅᑐᓄᑦ ᐊᑐᓂ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ. 

 
ᐅᖃᐅᓯᖅ ᐃᓕᓴᐃᔾᔪᑕᐅᔪᒧᑦ ᐅᓂᒃᑳᖅ 
15. (1) ᐃᓕᓴᐃᔨᑦ ᐊᖓᔪᖅᑳᖓᑦ ᐃᒪᐃᑦᑕᕆᐊᓕᒃ, ᐅᖃᖃᑎᖃᕐᓗᓂ ᐃᓕᓐᓂᐊᕐᕕᖕᒥ 
ᐃᖅᑲᓇᐃᔭᖅᑎᖏᓐᓄᑦ, ᐅᓂᒃᑳᓕᐅᖅᐸᒡᓗᑎᒃ ᑕᖅᑭᑕᒫᑦ ᐅᑯᓂᖓ ᐱᔾᔪᑕᐅᔪᓄᑦ: 

(a) ᐅᑯᐊ ᑐᑭᓯᐊᔾᔪᑎᒃᓴᐃᑦ ᐱᔾᔪᑎᓖᑦ ᐃᓕᓐᓂᐊᕐᓂᓕᕆᔨᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ ᐃᓕᓐᓂᐊᕐᕕᖕᒥ ᐃᓚᒋᔭᐅᔪᑦ ᓄᓇᕗᒻᒥᑦ ᐃᓕᓴᐃᔩᑦ 
ᑲᑐᔾᔨᖃᑎᒌᖏᓐᓄᑦ: 
(i) ᑲᑎᑦᑐᒋᑦ ᖃᑦᓯᐅᓂᖏᑕ ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑏᑦ, 
(ii) ᖃᔅᓯᐅᓂᖏᑦ ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑏᑦ ᐃᓅᐃᑦ ᓄᓇᕗᒻᒥᑦ, 
(iii) ᖃᔅᓯᐅᓂᖏᑦ ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑏᑦ ᐱᔭᕇᖅᓯᒪᔪᓄᑦ 

ᐃᓕᓐᓂᐊᓂᕐᒥᒃ ᓄᓇᕗᒻᒥᑦ ᐃᓕᓴᐃᔨᒃᓴᓄᑦ ᐃᓕᓐᓂᐊᕐᓂᒥ, 
(iv) ᖃᔅᓯᐅᓂᖏᑦ ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑏᑦ 

ᐃᓕᓐᓕᐊᖅᑎᑦᑎᖃᑦᑕᑐᑦ ᐃᓄᐃᑦ ᐅᖃᐅᓯᖏᓐᓂᒃ, 
(v) ᖃᔅᓯᐅᓂᖏᑦ ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑏᑦ 

ᐊᔪᕈᓐᓃᖅᓴᖅᑎᑦᑎᕙᒃᑐᑦ ᐃᓄᐃᑦ ᐅᖃᐅᓯᖏᓐᓂᒃ ᑭᒃᑯᑦ ᒫᓐᓇ 
ᐃᖅᑲᓇᐃᔭᙱᒻᒪᖔᑕ, 

(vi) ᖃᔅᓯᐅᓂᖏᑦ ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑏᑦ ᐃᓚᐅᖃᑦᑕᖅᑐᑦ 
ᐃᓄᐃᑦ ᐅᖃᐅᓯᖏᓐᓂᒃ ᐱᓕᒻᒪᒃᓴᖅᑐᓂᒃ, ᐃᓚᒋᔭᐅᑎᑦᓯᓂᕐᒥᑦ 
ᓇᖕᒥᓂᖅ ᐱᕈᖅᐸᓪᓕᐊᓂᕐᒧᑦ ᐃᓕᓐᓂᐊᕐᓂᕐᒥᑦ; 

(b) ᐊᒥᓲᓂᖏᑦ ᐃᓕᓐᓂᐊᖅᑏᑦ ᓄᓇᕗᒻᒥᑦ ᐃᓕᓴᐃᔨᕈᖅᓴᓂᕐᒧᑦ ᐃᓕᓐᓂᐊᖅᑐᑦ 
ᐃᖅᑲᓇᐃᔭᓕᖅᑐᑦ ᐃᓕᓐᓂᐊᕐᕕᖕᒥ; 

(c) ᐃᓄᒃᑎᑐᑦ ᐃᓄᐃᓐᓇᖅᑐᓪᓘᓐᓃᑦ ᐊᑐᖅᑕᐅᒐᓗᐊᕈᓂ ᐃᓕᓐᓂᐊᕐᕕᖕᒥ; 
(d) ᐃᓄᒃᑎᑐᑦ ᐃᓄᐃᓐᓇᖅᑐᓪᓘᓐᓃᑦ ᐅᖃᓪᓚᒃᑕᐅᕙᖕᓂᖏᑦ ᐃᓕᓐᓂᐊᕐᕕᖕᒥ; 
(e) ᐃᓄᐃᑦ ᐅᖃᐅᓯᖓᓂ ᓴᓇᙳᐊᕐᓂᕐᒧᑦ ᐃᓕᓐᓂᐊᒐᒃᓴᑦ 

ᐃᓕᓐᓂᐊᖅᑎᑦᑎᔾᔪᑕᐅᓲᑦ ᐃᓕᓐᓂᐊᕐᓇᐅᑎᓪᓗᒍ; 
(f) ᐊᓯᖏᑦ ᐃᓕᓐᓂᐊᒐᒃᓴᐃᑦ ᐃᓕᓐᓂᐊᑎᑦᓯᔾᔪᑕᐅᔪᑦ ᐃᓄᐃᑦ ᐅᖃᐅᓯᖓᑎᒍᑦ 

ᐃᓕᓐᓂᐊᖅᑎᓪᓗᒋᑦ; 
(g) ᑕᒪᐃᓐᓄᑦ ᐊᑐᓂᑦ ᖁᕝᕙᓯᓂᖏᑦ; 

(i) ᐃᑲᕐᕋᖏᑦ ᑲᑎᒪᔾᔪᑎᕕᓃᓪᓗ ᐃᓕᓴᐃᑎᓪᓗᒋᑦ ᐊᑐᐃᓐᓇᐅᑎᑕᐅᔪᑦ 
ᐃᓄᐃᑦ ᐅᖃᐅᓯᖓᓂᒃ, 

(ii) ᐊᒥᓲᓂᖏᑦ ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑏᑦ ᐃᓕᓐᓂᐊᕐᕕᖕᒥ 
ᑭᒃᑯᑦ ᐃᓕᓐᓂᐊᖅᑎᑦᑎᔪᓐᓇᕐᒪᖔᑕ ᐃᓄᐃᑦ ᐅᖃᐅᓯᖓᓂᑦ 
ᐃᓕᓐᓂᐊᕈᑎᖏᑦ ᒪᓕᒡᓗᒋᑦ, 

(iii) ᐊᑎᖏᑦ ᐃᓕᓐᓂᐊᕐᓂᕐᒧᑦ ᐃᖅᑲᓇᐃᔭᖅᑏᑦ ᐃᓕᓐᓂᐊᑎᑦᓯᖃᑦᑕᖅᑐᑦ 
ᐃᓄᐃᑦ ᐅᖃᐅᓯᖓᓂᑦ, 

(iv) ᐃᓕᓐᓂᐊᕈᑎᒃᓴᐃᑦ ᐊᑐᖅᑕᐅᔪᑦ ᐃᓄᐃᑦ ᐅᖃᐅᓯᖏᓐᓂ, 
(v) ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕈᑎᓄᑦ ᐊᒻᒪᓗ, ᐱᔭᕆᐊᖃᖅᐸᑦ, 

ᐊᑐᑲᐃᓐᓇᖅᑐᑦ ᖁᒃᑎᓂᖓᑕ ᐱᓕᕆᐊᖑᑦᑎᐊᖅᑐᑦ 
ᐃᓕᓐᓂᐊᖅᑎᓪᓗᒋᑦ, 

(vi) ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕈᑎᓄᑦ ᐊᒻᒪᓗ, ᐱᔭᕆᐊᖃᖅᐸᑦ, 
ᐊᑐᑲᐃᓐᓇᖅᑐᓄᑦ ᖁᒃᑎᓂᖓᑕ ᐱᓕᕆᐊᖑᓛᖅᑐᓄᑦ 
ᐃᓕᓐᓂᐋᓂᐅᓛᖅᑐᒥ, 

(h) ᖃᓄᑐᐃᓐᓇᖅ ᑐᑭᓯᒋᐊᒐᒃᓴᖅᑕᖃᒃᑲᓐᓂᖅᐸᑦ ᐱᔭᐅᒋᐊᓕᑦ 
ᓈᒻᒪᒃᓯᓕᕈᑎᒃᓴᑦ ᐅᓂᒃᑳᕆᐊᓕᖕᓄᑦ ᐊᑐᐃᓐᓇᐅᔪᑦ ᒥᓂᔅᑕᕐᒧᑦ ᒪᓕᒡᓗᒍ 
ᐱᖁᔭᖅ. 

 
ᑐᓂᔭᐅᓂᖓ ᐅᓂᒃᑳᑉ 

(2) ᐃᓕᓴᕝᕕᒥᑦ ᐊᖓᔪᖅᑳᖓᑦ ᑐᓂᓯᔭᕆᐊᖃᖅᐳᖅ ᐅᓂᒃᑳᓕᐊᓕᒫᓂᑦ ᐱᐊᓂᒃᓯᒪᔪᒥᑦ 
ᒪᓕᒡᓗᒍ ᐃᓚᒃᑲᓐᓂᖓᓂ (1) ᑖᒃᑯᓄᖓ 

(a) ᒥᓂᔅᑕᕐᒧᑦ; ᐊᒻᒪᓗ 
(b) ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ. 

 
ᐊᑐᓕᖅᑎᑕᐅᕙᓪᓕᐊᓂᖓ 

 
ᐱᓇᔫᑎᓄᑦ ᐊᑐᖅᑕᐅᕙᓪᓕᐊᓂᐊᖅᑐᑦ 
16. (1) ᐅᑯᐊ ᐱᖁᔭᕋᓛᑦ, ᐱᖃᓯᐅᑎᔪᑦ ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕈᑎᓄᑦ 
ᐊᑐᖅᑐᓄᑦ 

(a) ᐱᔾᔪᑎᒋᓪᓗᒋᑦ ᐃᓕᓐᓂᐊᓕᓵᖅᑐᑦ ᐊᒻᒪᓗ ᖁᕝᕙᓯᓐᓂᓖᑦ 1-ᒥᑦ 3-ᒧᑦ; 
(b) ᐱᔾᔪᑎᒋᓪᓗᒋᑦ ᖁᕝᕙᓯᓐᓂᓖᑦ 4-ᒥᑦ 12-ᒧᑦ, ᐱᒋᐊᕐᓗᑎᒃ ᖃᓂᓛᒃᑯᑦ 

ᐅᓪᓗᖓᑕ ᑕᐃᔅᓱᒧᖓ ᖁᑦᑎᖕᓂᓕᖕᒧᑦ ᓇᓗᓇᐃᖅᓯᒪᔪᒧᑦ ᐱᖁᔭᕋᓛᓂᑦ 
ᐋᖅᑭᒃᑕᐅᓯᒪᔪᒥ ᒪᓕᒡᓗᒍ ᐃᓚᖓ 6 ᐊᑐᖅᑕᐅᔪᒃᓴᓂ ᐱᖁᔭᕐᒥ. 

 
ᐲᖅᑕᐅᔪᖅ 

(2) ᑖᓐᓇ ᐃᓚᖓ ᐊᒻᒪᓗ ᖁᓛᓂ ᑎᑎᕋᖅᓯᒪᔪᖅ ᐲᖅᑕᐅᔪᖅ ᑭᖑᓕᖅᐹᖓᓂ ᐅᓪᓗᖓᓂ 
ᐅᖃᐅᓯᐅᓯᒪᔪᒥ ᑎᑎᕋᖅᓯᒪᔪᑦ ᐊᕕᒃᑐᓯᒪᔪᒥ (1)(b). 

ᐊᓯᔾᔨᖅᐸᓪᓕᐊᓂᖅ 
 
ᐊᓯᔾᔨᖅᐸᓪᓕᐊᖏᓐᓇᕐᓂᖅ ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕈᑎᓄᑦ 
17. ᑕᐃᒪᐃᒃᑲᓗᐊᖅᑎᓪᓗᒍ ᓇᓕᐊᑐᐃᓐᓇᖏᑦ ᐊᓯᖏᑦ ᐋᖅᑭᒃᑕᐅᓯᒪᔪᑦ ᑎᑎᕋᖅᓯᒪᓂᖏᑎᒍᑦ 
ᐱᖁᔭᕋᓛᓂᑦ ᐅᕝᕙᓘᓐᓃᑦ ᐱᖁᔭᕐᒥᑦ, 2025-2026-ᒥ ᐃᓕᓐᓂᐊᕐᓇᐅᑉ ᐊᕐᕌᒍᐊᓂ, 

(a) ᐅᑯᐊ ᒪᓕᒋᐊᓖᑦ ᐅᖃᐅᓯᕐᒥᒃ ᐃᓕᓐᓂᐊᑎᑦᓯᑦᔪᑎᓐᓄᑦ 
ᐱᖁᔭᕋᓛᑦ, R.Nu. R-014-2012, ᐅᖃᓕᒫᖅᑕᐅᑲᐅᑎᒋᑎᓪᓗᒋᑦ 
ᐲᖅᑕᐅᓚᐅᙱᓐᓂᖓᓂ, ᐊᑐᖅᑐᓄᑦ ᐃᓕᓐᓂᐊᓕᓵᖅᑐᓂᒃ 
ᖁᕝᕙᓯᓐᓂᓖᓪᓗ 1-ᒥᑦ 3-ᒧᑦ: 
(i) ᐃᓚᖓᓂ 2-ᒥᑦ 5-ᒧᑦ, 
(ii) ᐃᓚᖏᓂ 24-ᒥᑦ 26-ᒧᑦ, 
(iii) ᐊᑐᖅᑕᐅᔪᒃᓴᖅ; 

(b) ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕈᑎᓄᑦ ᐆᑦᑐᕋᐅᑎᓐᓂᓪᓘᓐᓃᑦ 
ᐃᓕᓐᓂᐊᓕᓵᖅᑐᓂᒃ ᖁᕝᕙᓯᓐᓂᓖᓪᓗ 1-ᒥ 3-ᒧᑦ ᐃᓕᓐᓂᐊᕐᕕᒻᒥ, 
ᐊᔾᔨᑐᐃᓐᓇᖏᑦ ᐆᑦᑐᕋᐅᑎᒥᒃ ᐆᑦᑐᕋᐅᑎᓐᓂᓪᓘᓐᓃᑦ ᐊᑐᖅᑕᐅᓚᐅᖅᑐᖅ 
2024-2025-ᒥ ᐃᓕᓐᓂᐊᕐᓇᐅᑉ ᐊᕐᕌᒍᐊᓂ; 

(c) ᐊᑐᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐱᒋᐊᖅᑎᒃᑎᓪᓗᓂ 
ᐱᕙᓪᓕᐊᔾᔪᓯᕐᒥᒃ ᓂᕈᐊᕐᓂᐊᕐᓗᓂ ᒪᕐᕉᖕᓂᒃ ᐅᖃᐅᓯᓕᖕᓄᑦ 
ᐃᓕᓐᓂᐊᕈᑎᓄᑦ ᑖᒃᑯᓂᖓ ᒪᓕᒡᓗᑎ ᐱᖁᔭᕋᓛᓂᑦ. 

 
ᐲᖅᑕᐅᔪᖅ 

(2) ᑖᓐᓇ ᐃᓚᖓ ᐊᒻᒪᓗ ᖁᓛᓃᑦᑐᑦ ᑎᑎᕋᖅᓯᒪᔪᖅ ᓯᕗᓂᐊᓂ ᐲᖅᑕᐅᓂᐊᖅᑐᖅ 
ᔪᓚᐃ 1, 2026-ᒥᑦ. 
 
ᐊᓯᔾᔨᖅᐸᓪᓕᐊᖏᓐᓇᕐᓂᖅ ᓇᓗᓇᐃᖅᑕᐅᓯᒪᔪᓄᑦ ᐃᓚᖏᓐᓄᑦ ᖁᕝᕙᓯᓕᖕᓄᑦ 
18. (1) ᑕᐃᒪᐃᒃᑲᓗᐊᖅᑎᓪᓗᒍ ᓇᓪᓕᐊᑐᐃᓐᓇᖏᑕ ᐊᓯᖏᑦ ᒪᓕᒋᐊᓖᑦ ᑖᒃᑯᓇᓂ 
ᐱᖁᔭᕋᓛᓂᑦ ᐅᕝᕙᓘᓐᓃᑦ ᐱᖁᔭᕐᒥ, ᐆᒃᑑᑎᒃᓴᐃ ᐅᖃᐅᓯᐅᓯᒪᔪᒥ ᑎᑎᕋᖅᓯᒪᔪᑦ 
ᐊᕕᒃᑐᓯᒪᔪᒥ 17(1)(b)-ᒥᑦ ᑲᔪᓯᔪᑕᐅᕗᒃ ᐅᖓᑖᓄᑦ 2025-2026 ᐃᓕᓐᓂᐊᕐᓇᐅᑉ ᐊᕐᕌᒍᖓᓂ 
ᖁᕝᕙᓯᓕᖕᓄᑦ ᓈᒻᒪᒋᔭᐅᓂᖃᖅᑐᒧᑦ ᐅᑯᓄᖓ ᐊᑐᕆᐊᓕᖕᓂᒃ ᒪᓕᒃᑐᓂᒃ: 

(a) ᐃᓕᓐᓂᐊᖅᑏᑦ ᖁᕝᕙᓯᓕᖕᓄᑦ ᐱᒋᐊᖅᓯᒪᔪᖅ ᐃᓕᓐᓂᐊᓕᓵᖅᑐᓂᒃ 
ᑎᑭᓚᐅᖅᑎᓐᓇᒍ 2026-2027−ᒥ ᐃᓕᓐᓂᐊᕐᓇᐅᑉ ᐊᕐᕌᒍᐊᓂ; 

(b) ᒪᓕᒡᓗᒍ ᐊᑐᖅᑕᐅᔪᒃᓴᖅ ᐱᖁᔭᕐᒧᑦ ᐱᖁᔭᕋᓛᓄᓪᓗ ᐋᖅᑭᓱᖅᑕᐅᓯᒪᔪᒥ 
ᐊᑐᖅᑕᐅᔪᒃᓴᓂ, ᑕᐃᒪ ᐃᓕᓐᓂᐊᖅᑏᑦ ᖁᕝᕙᓯᓐᓂᖃᖅᑐᓄᑦ 
ᑎᑭᐅᑎᓇᔭᖅᑐᖅ ᖁᕝᕙᓯᓕᒃ 4−ᒧᑦ, ᐃᓚᖓ 4 ᐱᖁᔭᕐᒥᑦ 
ᐊᑑᑎᖃᓚᖓᙱᑦᑐᑦ ᐊᒥᓲᓂᖅᓴᓄᑦ ᐃᓕᓐᓂᐊᕈᑎᒃᓴᓄᑦ ᑕᐃᒃᑯᓄᖓ 
ᐃᓕᓐᓂᐊᖅᑎᓄᑦ. 

ᐊᔾᔨᖓ 
(2) ᑕᐃᒪᐃᒃᑲᓗᐊᖅᑎᓪᓗᒍ ᓇᓪᓕᐊᑐᐃᓐᓇᖏᑕ ᐊᓯᖏᓐᓂᒃ ᒪᓕᒋᐊᓕᖕᓂᒃ ᑖᒃᑯᓇᓂ 

ᐱᖁᔭᕋᓛᓄᑦ ᐅᕝᕙᓘᓐᓃᑦ ᐱᖁᔭᕐᒥᑦ, ᖁᕝᕙᓯᓐᓂᓖᑦ ᐅᖃᐅᓯᐅᓯᒪᔪᒥ ᐃᓚᑲᓐᓂᖓᓂ (1), ᐅᑯᐊ 
ᒪᓕᒋᐊᓖᑦ ᐅᖃᐅᓯᕐᒥᒃ ᐃᓕᓐᓂᐊᑎᑦᓯᑦᔪᑎᓐᓄᑦ ᐱᖁᔭᕋᓛᑦ, R.Nu. R-014-2012, 
ᐅᖃᓕᒫᖅᑕᐅᑲᐅᑎᒋᑎᓪᓗᒋᑦ ᐲᖅᑕᐅᓚᐅᙱᓐᓂᖓᓂ, ᐊᑐᖅᑐᓄᑦ ᖁᕝᕙᓯᓂᓕᓐᓄᑦ: 

(a) ᐃᓚᖓᓂ 2-ᒥᑦ 5-ᒧᑦ; 
(b) ᐃᓚᖏᓂ 24-ᒥᑦ 26-ᒧᑦ; 
(c) ᐊᑐᖅᑕᐅᔪᒃᓴᖅ. 

 
ᐲᖅᑕᐅᔪᖅ 

(3) ᑖᓐᓇ ᐃᓚᖓ ᐲᖅᑕᐅᔪᖅ ᓯᕗᓪᓕᕐᒥ ᐅᓪᓗᖓᑕ ᐃᒪᓐᓇ, ᒪᓕᒡᓗᒍ ᐊᑐᖅᑕᐅᔪᒃᓴᖅ 
ᐱᖁᔭᕐᒧᑦ ᐊᒻᒪᓗ ᐱᖁᔭᕋᓛᓄᑦ ᐋᖅᑭᒃᑕᐅᓯᒪᔪᑦ ᒪᓕᒡᓗᒍ ᐊᑐᖅᑕᐅᔪᒃᓴᖅ, ᐃᓚᖓ 4 ᐱᖁᔭᕐᒥᑦ 
ᐊᑐᖅᑐᓄ ᐊᒥᓲᓂᖅᓴᓄᑦ ᐃᓕᓐᓂᐊᕈᑎᒃᓴᓄᑦ ᖁᕝᕙᓯᓂᓖᑦ 4-ᒥ ᑕᒪᒃᑭᓐᓂᒃ ᐃᓄᒃᑎᑐᑦ 
ᐃᓄᐃᓐᓇᖅᑐᕐᓗ. 
 
ᐲᖅᑕᐅᔪᖅ 
19. ᐊᑐᓕᖅᑎᑕᐅᑉᐸᑦ ᑎᓕᓯᔾᔪᑕᐅᔪᖅ ᐋᖅᑭᑕᐅᓯᒪᔪ ᒪᓕᒡᓗᒍ ᐃᓚᒃᑲᓐᓂᖓᓂ 28(3) 
ᐱᖁᔭᕐᒥᑦ, ᐃᓚᖓ 14 ᐋᖅᑭᒋᐊᖅᑕᐅᓯᒪᔪᖅ ᐃᓚᒋᐊᖅᑕᐅᓗᓂ “ᐊᒻᒪᓗ” ᐃᓱᐊᓂ ᑎᑎᕋᖅᓯᒪᔪ 
ᐊᕕᒃᑐᓯᒪᔪᒥ (a), ᐃᓇᖏᖅᑕᐅᓪᓗ “; ᐊᒻᒪᓗ” ᐃᓱᐊᓂᑦ ᑎᑎᕋᖅᓯᒪᔪ ᐊᕕᒃᑐᓯᒪᔪᒥ (b) ᐆᒧᖓ 
(.)−ᒥᒃ ᐊᒻᒪᓗ ᐲᖅᑕᐅᕐᓗᓂᓗ ᑎᑎᕋᖅᓯᒪᔪ ᐊᕕᒃᑐᓯᒪᔪᒥ (c). 
 

ᐊᐅᓚᑦᓯᓂᖅ ᐋᖅᑭᒋᐊᖅᑕᐅᓯᒪᔪᓂ 
 
20. ᐊᑐᓕᖅᑎᑕᐅᑎᓪᓗᒍ ᐃᓚᖓ 66-ᒥᑦ ᐃᓕᓐᓂᐊᕆᐅᖅᓴᔪᓕᕆᓂᖅ ᐸᐃᕆᕕᓕᕆᓂᕐᓗ 
ᐱᖁᔭᖓ, ᓴᖅᑭᑕᐅᓯᒪᔪᒥ ᐱᖁᔭᒃᓴᖅ 66-ᒥᑦ ᐊᐃᑉᐸᖓᓂ ᑲᑎᒪᓂᖅ ᐱᖓᓲᔪᖅᑐᖓᓐᓂ 
ᒪᓕᒐᓕᐅᕐᕕᒻᒥᑦ, ᑎᑎᕋᖅᓯᒪᔪᑦ ᐊᕕᒃᑐᓯᒪᔪᒥ 7(2)(e)-ᒥᑦ ᐲᖅᑕᐅᔪᖅ ᐃᓇᖏᖅᑕᐅᓪᓗᓂᓗ 
ᐆᒧᖓ: 
 

(e) ᑭᒡᒐᖅᑐᐃᔩᑦ ᓱᕈᓯᕐᓄᑦ ᑲᒪᒋᔭᖃᖅᐸᖕᓂᕐᒧᑦ ᐃᓂᒋᔭᐅᔪᓂᒃ 
ᓇᓗᓇᐃᖅᑕᐅᓯᒪᔪᒥᑦ ᐃᓕᓐᓂᐊᕆᐅᖅᓴᔪᓕᕆᓂᖅ ᐸᐃᕆᕕᓕᕆᓂᕐᓗ 
ᐱᖁᔭᖓᓂ, 

 
ᐲᖅᑕᐅᔪᖅ 

 
21. ᐅᖃᐅᓯᕐᒥᒃ ᐃᓕᓐᓂᐊᑎᑦᓯᑦᔪᑎᓐᓄᑦ ᐱᖁᔭᕋᓛᑦ, R.Nu. R-014-2012, ᐲᖅᑕᐅᔪᑦ. 

ᐊᑐᓕᖅᑎᑕᐅᓂᖓ 
 
22. ᑖᒃᑯᐊ ᐱᖁᔭᕋᓛᑦ ᐊᑐᓕᖅᑎᑕᐅᓛᖅᑐᖅ ᔪᓚᐃ 1, 2025-ᒥᑦ ᐊᒻᒪᓗ ᐅᓪᓗᖓᓂ 
ᐊᑎᓕᐅᖅᑕᐅᑎᓪᓗᒋᑦ ᒪᓕᒐᓕᐅᕐᕕᖕᒥ ᒪᓕᒐᓕᕆᔨᒻᒪᕆᒃ. 

ᐊᑐᖅᑕᐅᔪᒃᓴᖅ 
 

ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕈᑏᑦ 
 
1. ᑕᕝᕙᓂ ᐊᑐᖅᑕᐅᔪᒃᓴᒥ, ᑐᑭᖓ "ᐃᓕᓐᓂᐊᖅᑎᑦᑎᓂᕐᒧᑦ ᐃᖏᕐᕋᓂᖅ" ᑐᑭᖏᑦ 

(a) ᐃᓕᓐᓂᐊᓕᓵᖅᑐᓄᑦ ᖁᑦᑎᖕᓂᓕᖕᓂᓪᓗ 1−ᒥᑦ 9−ᒧᑦ, ᐃᓚᖓ 
ᑕᐃᒪᐃᒃᑲᓂᖃᑦᑕᖅᑐᓂᒃ ᐃᓕᓐᓂᐊᖅᑎᑦᑎᓂᕐᒧᑦ ᐅᓪᓗᓂᒃ, ᐅᓪᓗᐃᑦ 
ᖁᓕᓂᑦ ᐅᖓᑖᓂᐅᙱᑦᑐᖅ ᐃᓕᓴᐃᓗᓂ, ᐊᑐᖅᑕᐅᕙᒡᓗᓂ ᐸᕐᓇᐃᓂᕐᒧᑦ 
ᐃᓕᓐᓂᐊᒐᒃᓴᓄᑦ; ᐅᕝᕙᓘᓐᓃᑦ 

(b) ᖁᑦᑎᖕᓂᓕᖕᓂᑦ 10ᒥᑦ 12−ᒧᑦ, ᐃᓕᓐᓂᐊᕐᓇᐅᑉ ᐊᕐᕌᒍᐊᓂᑦ. 
 
2. ᐊᑐᓂ ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕈᑏᑦ  ᓇᓗᓇᐃᔭᖅᓯᒪᕗᑦ ᑎᑎᕋᖅᓯᒪᔪᓂᑦ 
ᐊᑖᓂ ᓇᓗᓇᐃᖅᓯᒪᔪᓂ 

(a) ᐳᓴᓐᑎᖏᑦ ᐱᔾᔪᑎᖃᖅᐳᑦ ᐃᓚᖓᓂ ᐃᓕᓐᓂᐊᖅᑎᑦᑎᓂᐅᑉ ᐊᑐᓂ 
ᐃᓕᓐᓂᐊᖅᑎᑦᑎᓂᕐᒧᑦ ᐃᖏᕐᕋᓂᕐᒧᑦ ᐊᑯᓂᐅᓂᖓᓂᑦ ᐊᑐᐃᓐᓇᐅᑎᑕᓪᓗᑎᒃ 
ᐃᓄᐃᑦ ᐅᖃᐅᓯᖓᓐᓂ ᑲᔪᓯᑎᑕᐅᓂᖓ ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᐊᑦ, 
ᐱᖃᓯᐅᑎᓐᓇᒋᑦ ᓄᓇᓕᖕᓂ ᐃᓕᓐᓂᐊᕐᓂᕐᒧᑦ ᐱᓕᕆᐊᒃᓴᑦ ᐱᐅᓯᒋᐊᖅᑕᐅᓂᖏᑦ; 

(b) ᐊᒥᐊᒃᑯᖏᑦ ᐃᓕᓐᓂᐊᖅᑎᑦᑎᓂᕐᒧᑦ ᐱᕕᒃᓴᖃᕐᓂᖏᑦ ᐱᔾᔪᑎᒋᓪᓗᒍ 
ᐱᕕᖃᖅᑎᑕᐅᓂᖏᑦ ᐃᓕᓐᓂᐊᕐᓂᕐᒧᑦ ᐱᓕᕆᐊᑦ, ᐱᖃᓯᐅᑎᓐᓇᒋᑦ ᓄᓇᓕᖕᓂ 
ᐃᓕᓐᓂᐊᕐᓂᕐᒧᑦ ᐱᓕᕆᐊᒃᓴᑦ ᐱᐅᓯᒋᐊᖅᑕᐅᓂᖏᑦ, ᐊᑐᐃᓐᓇᐅᑎᑕᐅᒋᐊᓕᒃ 
ᐊᓯᖏᓐᓂᑦ ᐅᖃᐅᓯᕐᓂᑦ ᐃᓕᓐᓂᐊᑎᑦᓯᔾᔪᑕᐅᔪᒥᑦ; 

(c) ᓄᓇᓕᖕᓂ ᐃᓕᓐᓂᐊᕐᓂᕐᒧᑦ ᐱᓕᕆᐊᒃᓴᑦ ᐱᐅᓯᒋᐊᕈᑎᓄᑦ ᐊᑐᐃᓐᓇᐅᑎᑕᐅᓪᓗᑎᒃ 
ᓇᓪᓕᐊᒍᑐᐃᓐᓇᖅ ᐅᖃᐅᓯᕐᓂᑦ ᐃᓕᓴᐃᔾᔪᑕᐅᔪᒃᑯᑦ, ᐃᓱᒪᓕᐅᕈᑕᐅᔪᖅ 
ᐊᖏᖅᑕᐅᓚᐅᖅᑎᓪᓗᒍ ᓄᓇᓕᓐᓂᑦ ᐃᓕᓐᓂᐊᕐᓂᕐᒧᑦ ᐱᓕᕆᐊᒃᓴᖅ 
ᐱᐅᓯᒋᐊᖅᑕᐅᔪᓄᑦ ᒪᓕᒡᓗᒍ ᐃᓚᖓ 9 ᐱᖁᔭᕐᒥᑦ; 

(d) ᐊᑐᑲᐃᓐᓇᖅᑐᓄᑦ ᖁᒃᑎᓂᖓᑕ ᑎᑎᕋᖅᑕᐅᓯᒪᔪᓂᑦ ᖁᑦᑎᓛᒥᑦ ᓴᐅᒥᖔᖓᓂ 
ᐊᑦᑎᒃᑐᒧᑦ ᑕᓕᖅᐱᖔᖓᓂ. 

ᓯᑯ ᐆᒃᑑᑎᖓ 

ᖁᕝᕙᓯᓐᓂᖓ 
ᐊᑐᖏᖅᑐᒥᒃ 

ᐊᑐᓕᖅᑎᑕᐅᓂᖓ 
ᐊᑐᑲᐃᓐᓇᖅᑐᑦ ᖁᒃᑎᓂᖏᑕ 

A B C D E F G 
ᐃᓕᓐᓂᐊᓕᓵᖅᑐᑦ 100% 100% 100% 100% 85% 75% 70% 65% 
ᖁᕝᕙᓯᓐᓂᖓ 1 100% 100% 90% 85% 75% 75% 70% 65% 
ᖁᕝᕙᓯᓐᓂᖓ 2 100% 85% 85% 75% 65% 65% 65% 55% 
ᖁᕝᕙᓯᓐᓂᖓ 3 90% 75% 75% 60% 55% 50% 50% 40% 
ᖁᕝᕙᓯᓐᓂᖓ 4 80% 65% 60% 50% 45% 40% 40% 35% 
ᖁᕝᕙᓯᓐᓂᖓ 5 70-75% 55% 50% 40% 35% 30% 30% 30% 
ᖁᕝᕙᓯᓐᓂᖓ 6 70-75% 45% 40% 40% 25% 25% 25% 25% 
ᖁᕝᕙᓯᓐᓂᖓ 7 60-65%  40% 30% 30% 25% 25% 25% 25% 
ᖁᕝᕙᓯᓐᓂᖓ 8 60-65%  40% 30% 30% 25% 25% 25% 20% 
ᖁᕝᕙᓯᓐᓂᖓ 9 60-65%  40% 30% 30% 25% 25% 25% 15% 
ᖁᕝᕙᓯᓐᓂᖓ 

10-12 
50% 40% 20% 20% 20% 20% 20% 10% 

ᖁᓕᐅᕋᖅᑐᖅ ᐆᒃᑑᑎᖓ 

ᖁᕝᕙᓯᓐᓂᖓ 
ᐊᑐᖏᖅᑐᒥᒃ 

ᐊᑐᓕᖅᑎᑕᐅᓂᖓ 
ᐊᑐᑲᐃᓐᓇᖅᑐᑦ ᖁᒃᑎᓂᖏᑕ 

A B C D E F G 
ᐃᓕᓐᓂᐊᓕᓵᖅᑐᑦ 85-90% 85% 85% 75% 65% 60% 55% 50% 
ᖁᕝᕙᓯᓐᓂᖓ 1 85-90% 85% 75% 70% 65% 60% 55% 45% 
ᖁᕝᕙᓯᓐᓂᖓ 2 85-90% 75% 75% 65% 50% 50% 40% 35% 
ᖁᕝᕙᓯᓐᓂᖓ 3 85-90% 65% 65% 50% 45% 40% 30% 30% 
ᖁᕝᕙᓯᓐᓂᖓ 4 75-80% 55% 55% 45% 35% 30% 30% 25% 
ᖁᕝᕙᓯᓐᓂᖓ 5 65-70% 45% 45% 35% 25% 25% 25% 20% 
ᖁᕝᕙᓯᓐᓂᖓ 6 60-65% 40% 40% 25% 25% 25% 25% 20% 
ᖁᕝᕙᓯᓐᓂᖓ 7 50-55% 35% 35% 25% 20% 20% 20% 15% 
ᖁᕝᕙᓯᓐᓂᖓ 8 50-55% 35% 35% 25% 20% 20% 20% 15% 
ᖁᕝᕙᓯᓐᓂᖓ 9 50-55% 35% 35% 25% 20% 20% 20% 15% 
ᖁᕝᕙᓯᓐᓂᖓ 

10-12 
50% 35% 35% 20% 20% 20% 20% 10% 

ᓯᑯᓯᖅᑐᖅ ᐆᒃᑑᑎᖓ 

ᖁᕝᕙᓯᓐᓂᖓ 
ᐊᑐᖏᖅᑐᒥᒃ 

ᐊᑐᓕᖅᑎᑕᐅᓂᖓ 
ᐊᑐᑲᐃᓐᓇᖅᑐᑦ ᖁᒃᑎᓂᖏᑕ 

A B C D E F 
ᐃᓕᓐᓂᐊᓕᓵᖅᑐᑦ 65% 50% 35-40% 25-30% 20% 20% 15% 
ᖁᕝᕙᓯᓐᓂᖓ 1 65% 50% 35-40% 25-30% 20% 20% 15% 
ᖁᕝᕙᓯᓐᓂᖓ 2 60% 40% 35-40% 20% 20% 15% 15% 
ᖁᕝᕙᓯᓐᓂᖓ 3 60% 40% 30% 20% 20% 15% 15% 
ᖁᕝᕙᓯᓐᓂᖓ 4 50-55% 30% 30% 20% 20% 15% 15% 
ᖁᕝᕙᓯᓐᓂᖓ 5 50-55% 30% 25% 20% 20% 15% 10% 
ᖁᕝᕙᓯᓐᓂᖓ 6 50-55% 30% 25% 20% 20% 15% 10% 
ᖁᕝᕙᓯᓐᓂᖓ 7 40% 20% 20% 20% 20% 15% 10% 
ᖁᕝᕙᓯᓐᓂᖓ 8 40% 20% 20% 20% 20% 15% 10% 
ᖁᕝᕙᓯᓐᓂᖓ 9 40% 20% 20% 20% 20% 15% 10% 
ᖁᕝᕙᓯᓐᓂᖓ 

10-12 
25% 20% 20% 20% 20% 15% 10% 

